
ҲАҚИҚАТЛАРИ

Қатъият ва 
изчиллик — 

муваффақиятлар 
омили

Амалий 
семинардан 

амалий 
натижаларга

Нияти 
улуғнинг

йўли ёруғ

ҲАЁТ 

Юзга
юзлашиш
юзасидан

1 Австралия доллари 1903,57

1 Англия фунт стерлинги 3723,52

1 Дания кронаси 366,70

1 БАА дирҳами 679,62

1 АҚШ доллари 2496,16

1 Миср фунти 327,15   

1 Исландия кронаси 18,63

1 Канада доллари 2001,57

1 Хитой юани 403,06

1 Россия рубли 43,98 

1 Украина гривнаси 107,11

1 Малайзия ринггити 688,31

1 Польша злотийси 674,93

1 СДР 3474,75

1 Туркия лираси 971,00

1 Швейцария франки 2620,37

1 ЕВРО 2706,96

10 Жанубий Корея вони 23,04

10 Япония иенаси 209,67

Ўзбекистон  Республикаси  Марказий  банки  ахбороти
Ўзбекистон Республикаси Марказий банки 2015 йил 7 апрелдан бошлаб валюта операциялари бўйича 
бухгалтерия ҳисоби, статистик ва бошқа ҳисоботларни юритиш, шунингдек, божхона ва бошқа мажбурий 
тўловлари учун хорижий валюталарнинг сўмга нисбатан қуйидаги қийматини белгилади:*)

*) Валюта қийматини белгилаш чоғида Ўзбекистон Республикаси Марказий банки мазкур валюталарни 
ушбу қийматда сотиш ёки сотиб олиш мажбуриятини олмаган.

2

Америка Қўшма Штатлари Давлат котиби – Жон Керри

Чехия Республикаси Президенти – Милош Земан

Миср Араб Республикаси Президенти – Абдулфаттоҳ Ал-Сиси

Афғонистон Ислом Республикаси
Президенти – Муҳаммад Ашраф Ғани

Таиланд Қироллиги Бош вазири – Прают Чан-Оча

Грузия Президенти – Георгий Маргвелашвили

Арманистон Республикаси Президенти – Серж Саргсян

Фаластин Давлати Президенти, 
Фаластин озодлик ташкилоти 
ижроия қўмитаси раиси – Маҳмуд Аббос 

Россия Федерацияси Федерал 
Мажлиси Федерация 
Кенгаши раиси – Валентина Матвиенко

Энергетика Хартияси Бош котиби – Урбан Руснак

Саудия Арабистонида истиқомат 
қилаётган ватандошлар – Сафохон Жалолхон 
  Тўра Марғилоний
  ва бошқалар

Россия Федерацияси мусулмонлари 
идораси раиси, Россия муфтийлар 
кенгаши раиси – Равиль Ғайнутдин

Тошкент ва Ўзбекистон митрополити, 
Ўрта Осиё митрополия 
округи раҳбари – Викентий

Британия – Ўзбекистон жамияти раиси – Хартли Бут

 
Марказий Осиё бўйича Кембриж  
форуми раиси, профессор – Сиддхарт Саксена

«РУСАЛ» компанияси президенти  – Олег Дерипаска

ҳам табрик йўллаган.
Қутловлар келиши давом этмоқда.

Ислом Каримов
Ўзбекистон 

Республикаси 
Президенти 

этиб сайлангани 
муносабати билан 

қутловлар 
Мамлакатимизда 2015 йил 29 март 
куни бўлиб ўтган сайловда Ислом 
Каримов Ўзбекистон Республикаси 

Президенти этиб сайлангани 
муносабати билан хорижий 

давлатлар ва ҳукуматлар, халқаро 
ташкилотлар раҳбарлари, хорижий 
мамлакатларнинг таниқли жамоат 

арбоблари номидан самимий 
тилаклар билдирилган қутловлар 

келиши давом этмоқда
Жумладан, Америка Қўшма Штатлари Президенти 

Барак Обаманинг қутловида бундай дейилади:
Ўзбекистон Республикаси Президенти 
Ислом Каримов Жаноби Олийларига
Муҳтарам Президент Жаноби Олийлари!
Сиз Президент лавозимида навбатдаги муддатда иш 

бошлаётганингиз муносабати билан Сизга ва Ўзбекистон 
халқига тинчлик ва равнақ тилайман. Америка Қўшма 
Штатлари ва Ўзбекистон ўртасида муштарак манфаат-
лар мавжуд бўлиб, улар ўзаро муносабатларимизнинг 
мустаҳкам ва изчил ривожланишида муҳим аҳамият касб 
этмоқда. Шунингдек, биз кўплаб умумий таҳдидларга ҳам 
дуч келмоқдамиз. Ўзаро ҳамкорлигимиз икки томонлама 
муносабатларимиз кенгайишига, шериклигимиз халқлари-
миз фаровонлигини янада юксалтиришга хизмат қилади.

Бугунги таҳликали дунёда доимий барқарорлик ва 
хавфсизликка демократик ва масъулиятли бошқарув-
сиз, жумладан, асосий ҳуқуқ ва эркинликларга риоя қил-
масдан эришиб бўлмайди. Президент лавозимида янги 
муддатдаги фаолиятингизда ушбу муҳим масалалар 
бўйича Сиз билан ҳамкорликни давом эттириш ниятида-
ман. Америка халқи номидан Ўзбекистон халқига эзгу 
истакларимни йўллаб, мамлакатингизга тинчлик ва та-
раққиёт тилайман.

Эҳтиром билан,
Барак ОБАМА,
Америка Қўшма Штатлари Президенти.
Шунингдек,

ЎЗБЕКИСТОН РЕСПУБЛИКАСИ 
ПРЕЗИДЕНТИ САЙЛОВИ ЯКУНЛАРИ 

ЭЪЛОН ҚИЛИНДИ
6 апрель куни Ўзбекистон Республикаси Марказий сайлов комиссиясида 

бўлиб ўтган мажлисда шу йил 29 март куни ўтказилган Ўзбекистон 
Республикаси Президенти сайлови натижалари эълон қилинди

Марказий сайлов комиссияси раиси 
М.Абдусаломов Ўзбекистон Республи-
каси Президенти сайлови демократик 
ҳуқуқий давлат ва кучли фуқаролик 
жамияти изчил ривожланиб бораётган 
мамлакатимиз келажаги учун улкан та-
рихий аҳамиятга эга эканини таъкидла-
ди. Сайлов фуқароларимизнинг юксак 
ҳуқуқий маданияти ва сиёсий фаоллиги 
юқорилигини, халқимиз мамлакатимиз-
да босқичма-босқич амалга оширилаёт-
ган ислоҳотларни қўллаб-қувватлашини 
яна бир бор намоён этди.

Марказий сайлов комиссияси округ 
сайлов комиссияларидан келган баённо-
маларга асосан 29 март куни бўлиб ўтган 
Президент сайловида сайловчилар рўйха-
тига киритилган 20 миллион 798 минг 52 
фуқародан 18 миллион 942 минг 349 на-
фари иштирок этганини аниқлади. Бу сай-
ловчиларнинг 91,08 фоизини ташкил этди.

 Тадбиркорлар ва ишбилармонлар 
ҳаракати — Ўзбекистон Либерал-демо-
кратик партиясидан номзод этиб кўрса-
тилган Ислом Абдуғаниевич Каримовга 
сайловчиларнинг 17 миллион 122 минг 
597 нафари ёки 90,39 фоизи, Ўзбекистон 
«Миллий тикланиш» демократик парти-
ясидан кўрсатилган номзод Акмал Хол-
матович Саидовга 582 минг 688 нафари 
ёки 3,08 фоизи, Ўзбекистон Халқ демо-
кратик партиясидан кўрсатилган номзод 
Ҳотамжон Абдураҳмонович Кетмоновга 

552 минг 309 нафари ёки 2,92 фоизи, Ўз-
бекистон «Адолат» социал-демократик 
партиясидан кўрсатилган номзод Нари-
мон Мажитович Умаровга 389 минг 24 
нафари ёки 2,05 фоизи овоз берди.

Марказий сайлов комиссияси Ўзбе-
кистон Республикаси Конституцияси-
нинг 90, 117-моддалари, «Ўзбекистон 
Республикаси Президенти сайлови 
тўғрисида»ги қонуннинг 14, 35, 36-мод-
далари ва «Ўзбекистон Республикаси 
Марказий сайлов комиссияси тўғриси-
да»ги қонуннинг 5, 9-моддаларига му-
вофиқ Ислом Абдуғаниевич Каримов 
Ўзбекистон Республикаси Президенти 
лавозимига сайланди, деб ҳисоблаш 
ҳақида қарор қабул қилди.

 Мажлисда Президент сайлови Ўз-
бекистон Республикаси Конституция-
си, «Фуқаролар сайлов ҳуқуқларининг 
кафолатлари тўғрисида» ва «Ўзбеки-
стон Республикаси Президенти сайло-
ви тўғрисида»ги қонунларга мувофиқ, 
фуқароларнинг ўз хоҳиш-иродасини 
эркин билдириш ҳуқуқи таъминланган 
ва умумий, тенг ва тўғридан-тўғри сай-
лов ҳуқуқи асосида яширин овоз бериш 
принципларига риоя этилган ҳолда ўтка-
зилгани таъкидланди.

Сайловда дунёнинг 43 давлати ва 
бешта халқаро ташкилот – Европада 
хавфсизлик ва ҳамкорлик ташкилоти-
нинг Демократик институтлар ва инсон 

ҳуқуқлари бўйича бюроси, Мустақил Дав-
латлар Ҳамдўстлиги, Шанхай ҳамкорлик 
ташкилоти, Бутунжаҳон сайлов органла-
ри ассоциацияси ва Ислом ҳамкорлиги 
ташкилотидан 299 кузатувчининг ишти-
рок этгани ҳам сайлов кампанияси де-
мократик, очиқ ва ошкора ўтганлигидан 
ёрқин далолатдир. Сайлов жараёнини, 
шунингдек, сиёсий партияларнинг 35 
мингдан ортиқ вакили кузатиб борди.

Сайловнинг очиқлиги ва ошкорали-
гини таъминлашда оммавий ахборот 
воситалари ҳам муҳим ўрин тутди. Пре-
зидент сайловини мамлакатимизнинг 
қарийб 600 ва 180 дан зиёд хорижий 
оммавий ахборот воситалари, 180 га 
яқин хорижий ва миллий интернет-нашр 
ёритиб борди. Ўзбекистон Республикаси 
Президенти сайловини ёритиш бўйича 
республика матбуот маркази ва ҳуду-
дий матбуот марказлари томонидан 980 
нафардан ортиқ маҳаллий ва чет эллик  
журналист иштирокида сайлов кампани-
ясининг муҳим босқичларига бағишлан-
ган етмишдан зиёд матбуот анжуманла-
ри ва брифинглар ўтказилди. Ўзбекистон 
Республикаси Президенти сайловига 
тайёргарлик ва сайлов жараёни ҳақида 
12,7 мингдан ортиқ мақола ва ахборот 
материаллари чоп этилди, теле ва ради-
оэшиттиришлар эфирга узатилди.

М.МАМЕТОВА,
ЎзА мухбири.

Ислом Каримов Ўзбекистон Республикаси Президенти 
этиб сайлангани муносабати билан қутловлар

Мамлакатимизда 2015 йил 29 март куни бўлиб 
ўтган сайловда Ислом Каримов Ўзбекистон 
Республикаси Президенти этиб сайлангани 
муносабати билан хорижий давлатлар ва 
ҳукуматлар, халқаро ташкилотлар раҳбарлари, 
хорижий мамлакатларнинг таниқли жамоат 
арбоблари номидан самимий тилаклар 
билдирилган қутловлар келиши давом этмоқда.
Жумладан:
Икки муқаддас масжид ходими,
Саудия Арабистони Подшоҳи  – Салмон бин Абдулазиз   
  Ол Сауд
Саудия Арабистони
Подшоҳлиги Валиаҳди,
Вазирлар Маҳкамаси
раисининг ўринбосари – Муғрин бин Абдулазиз   
  Ол Сауд
Ўмон Султони – Қобус бин Саид
Кувайт Давлати Амири – Сабоҳ ал-Аҳмад
  ал-Жобир ас-Сабоҳ
Қатар Давлати Амири – Шайх Тамим бин
  Ҳамад Ал Таний
Қатар Давлати Валиаҳди – Абдуллоҳ бин Ҳамад Ал Таний 

Қатар Давлати Бош вазири,
Ички ишлар вазири – Абдуллоҳ бин Носир
  бин Ҳалифа Ал Таний
Бирлашган Араб Амирликлари
Вице-президенти,
Бош вазири,
Дубай Амирлиги ҳокими – Шайх Муҳаммад бин Рошид
  Ол Мактум
Украина Президенти – Пётр Порошенко
Осиё тараққиёт банки Президенти – Такехико Накао
Кавказ мусулмонлари
бошқармаси раиси – Шайх ул-Ислом
  Оллоҳшукур Пошшозода
«Женерал Моторс Корея»
компанияси Президенти,
бош ижрочи директори ва раиси – Сержио Роча

«МАН Авто Ўзбекистон»
Ўзбекистон-Германия
қўшма корхонаси
кузатув кенгаши аъзоси ва
«КЛААС» компаниясининг
мустақил маслаҳатчиси – Удо Фёлькер

ўз табрикларини йўллаганлар.
Қутловлар келиши давом этмоқда.

Ислоҳотлар 
самараси учун 
масъулмиз
O`zLiDeP Сиёсий Кенгаши Ижроия қўмитаси 
ва Олий Мажлис Қонунчилик палатасидаги 
фракциясининг қўшма йиғилиши бўлиб ўтди.
Унда партиянинг Президент сайловидаги 
иштироки натижалари ҳамда Ислом 
Каримовнинг сайловолди дастурини амалга 
ошириш борасидаги долзарб вазифалар 
атрофлича муҳокама қилинди

Тадбир иштирокчиларининг таъкидлашича, партиянинг 
устувор вазифаларидан бири – бу иқтисодиётнинг рақо-
батдошлигини ошириш мақсадида ундаги таркибий ўзгари-
шлар сиёсатини давом эттириш, ишлаб чиқаришни техник 
ва технологик модернизация қилиш, ахборот-коммуникация 
тизимларини кенг жорий этиш билан боғлиқ. Ушбу вазифа-
ларни амалга ошириш мақсадида жорий йилдан бошлаб 
«Иқтисодиёт ва ишлаб чиқаришни модернизациялаш», 
«Йирик саноат сектори корхоналарининг кичик бизнес би-
лан кооперацияси», «Инновациялар ва бизнес» каби янги 
амалий-партиявий лойиҳалар амалга оширилаётганлиги 
кўрсатиб ўтилди.

Хусусан, Вазирлар Маҳкамаси томонидан 2015-2019 
йилларда ишлаб чиқаришни таркибий ўзгартириш, модер-
низация ва диверсификация қилишни таъминлаш чора-тад-
бирлари Дастури ишлаб чиқилган бўлиб, унинг доирасида 
жами қиймати 38 миллиард долларга тенг бўлган 870 та йи-
рик инвестиция лойиҳаси рўйхати шакллантирилган. Унга 
кўра, 415 та янги корхона барпо этиш ҳамда ишлаб турган 
455 та корхонани модернизация қилиш, техник ва техноло-
гик жиҳатдан янгилаш назарда тутилган.

Йиғилиш иштирокчиларининг фикрича бу, ўз навбатида, 
мамлакатимиз иқтисодиёти рақобатдошлиги, охир-оқибат-
да эса халқимиз фаровонлигини янада оширишга хизмат 
қилади. Ушбу дастурнинг ҳаётга татбиқ этилиши устидан 
кучли ва таъсирчан парламент, депутатлик назоратини 
ўрнатиш, бозор ислоҳотларини янада чуқурлаштириш ва 
иқтисодиётни либераллаштириш борасидаги қонунчилик 
базасини такомиллаштириш, қонун ҳужжатларининг ўз 
вақтида ва сифатли тайёрланиб, қабул қилинишини таъ-
минлаш O`zLiDeP фракцияси аъзолари зиммасига катта 
масъулият юклаши кўрсатиб ўтилди.

САЙЛОВ-2015
Ислоҳотлар самараси

учун масъулмиз
Бунда парламент қуйи палата-

сида кўриб чиқилаётган қонунлар 
лойиҳаларини партия электорати, 
соҳа мутахассислари, экспертлар 
иштирокида пухта ишлаш, жамоат 
экспертизасидан ўтказишни таъ-
минлашга қаратилган «Тадбиркор-
лар, фермерлар форуми» лойиҳа-
си алоҳида ўрин эгаллайди.

Йиғилишда, шунингдек, Сав-
до-саноат палатаси, Ўзбекистон 
Фермерлари кенгаши билан ҳамкор-
ликда марказда ва жойларда хусусий 
мулк, хусусий тадбиркорликни риво-
жлантириш йўлидаги барча тўсиқ ва 
чекловларни бартараф этиш, унга тў-
лиқ эркинлик бериш, мамлакат иқти-
содиётидаги роли ва улушини янада 
кенгайтиришга қаратилган «Қулай 
бизнес муҳити» лойиҳасини амалга 
ошириш бошланганлиги кўрсатиб 
ўтилди.  

Мажлис қатнашчилари иқтисо-
диёт ва бошқа фаолият соҳалари-
да давлат иштироки даражасини 
танқидий қайта кўриб чиқиш, хўжа-
лик фаолиятида давлат улушини 
тубдан қисқартириш масалалари 
партиянинг доимий диққат-эъти-
борида бўлишини алоҳида таъ-
кидладилар. Шу мақсадда акци-
онерлик жамиятлари тўғрисидаги 
қонунчиликка асосан, корпоратив 
бошқарув тизимини янада риво-
жлантиришга қаратилган «Иқтисо-
диётни бошқариш тизимини ислоҳ 
қилиш» лойиҳаси амалга ошири-
лаётганлиги айтиб ўтилди. 

Йиғилишда қишлоқ хўжали-
гида ислоҳотларни янада чуқур-
лаштириш, фермерлик ҳаракати-
ни ривожлантириш, ҳудудларда 
озиқ-овқат маҳсулотларини ишлаб 
чиқариш, қайта ишлаш ва экспорт 
қилишни кўпайтиришга қаратил-
ган, Ўзбекистон Фермерлари кен-
гаши билан ҳамкорликда амалга 
оширилаётган «Иқтисодиётнинг 
аграр секторини модернизация-
лаш», «Мулкдор оила», «Фермер 
аёллар», «Аграр секторда коопе-
рацияни ривожлантириш», «Ёш 

Давоми. Бошланиши 1-саҳифада

фермерлар» каби лойиҳалар 
тўғрисида ҳам фикр алмашилди. 
Бунда сув ва ер ресурсларидан 
оқилона фойдаланиш, ирригация 
ва мелиорация ишларини давом 
эттириш, ерларнинг унумдорлиги-
ни янада ошириш, экин майдонла-
ри таркибини оптималлаштириш, 
энг янги агротехнологияларни жо-
рий этиш масалаларига алоҳида 
эътибор қаратилади.

Ушбу мақсадларнинг самара-
ли амалга оширилишида маҳал-
лий кенгашлардаги депутатлар 
ўз фаолиятларида тегишли ҳуду-
дий дастурларни ишлаб чиқиш ва 
амалга ошириш, жорий лойиҳа-
ларни ҳаётга татбиқ этиш усти-
дан кучли депутатлик назоратини 
ўрнатишлари лозимлиги алоҳида 
таъкидланди. 

Йиғилишда давлат ҳокимияти 
ва бошқарувини янада демократ-
лаштириш, фуқаролик жамияти 
институтларини ривожлантириш, 
суд-ҳуқуқ тизимини ислоҳ қилиш, 

аҳоли бандлигини таъминлаш, ав-
валамбор, касб-ҳунар коллежлари 
битирувчиларини ишга жойлашти-
риш борасида партия олдида тур-
ган вазифалар тўғрисида ҳам фи-
кр-мулоҳазалар билдирилди. 

Шу билан бирга, йиғилишда 
O`zLiDeP олдида турган масъу-
лиятли вазифаларни бажаришда 
партиянинг мавжуд имкониятла-
ридан ҳали тўла фойдаланил-
маётгани алоҳида таъкидланди. 
Хусусан, фракция аъзоларининг 
Қонунчилик палатасига қонун 
лойиҳасини киритиш ташаббуси 
ваколатларидан фойдаланишла-
ри, давлат бошқаруви органлари 
фаолияти, ҳуқуқни қўллаш ама-
лиёти,  қабул қилинаётган қонун-
лар, муҳим ижтимоий-сиёсий, 
иқтисодий давлат дастурларининг 
ижросини сўзсиз таъминлаш усти-
дан кучли парламент назоратини 
амалга ошириш борасидаги фа-
олиятлари ҳали-ҳануз замонавий 
талабларга жавоб бермаётганлиги 

кўрсатиб ўтилди. 
Йиғилиш иштирокчилари пар-

ламентда ва жойларда 2200 дан 
ортиқ депутатлар корпуси, Олий 
Мажлис Қонунчилик палатасида 
энг кўп ўринга эга бўлган O`zLiDeP-
дан бугун партия электорати, сай-
ловчилар ўзларини қийнаётган 
муаммолар, эркин ва фаровон, де-
мократик ҳаёт қуриш борасидаги 
долзарб масалаларни ҳал этишда 
ташаббускорликни кутаётганлари-
ни таъкидладилар. Шундан келиб 
чиқиб, партиянинг барча бўғинла-
ри, депутатларининг фаолияти, 
электорат, сайловчилар, оммавий 
ахборот воситалари ва фуқаролик 
жамиятининг бошқа институтлари 
билан ишлашни бугунги кун тала-
бларидан келиб чиқиб қайта кўриб 
чиқиш лозим.

Қўшма йиғилиш якунида муҳо-
кама этилган барча масалалар 
юзасидан тегишли қарорлар қабул 
қилинди.

O`zLiDeP матбуот хизмати.

Ислом Каримов
Ўзбекистон Республикаси  

президенти этиб сайлангани 
муносабати билан қутловлар

Корея Республикаси Президенти – Пак Кин Хэ

Италия Республикаси Президенти – Сержо Маттарелла

Туркия Республикаси Президенти – Ражаб Таййиб Эрдўған

Латвия Республикаси Президенти – Андрис Берзиньш

Қозоғистон Республикаси Президенти – Нурсултон Назарбоев 

Туркманистон Президенти – Гурбангули Бердимуҳамедов

Тожикистон Республикаси Президенти – Имомали Раҳмон

Озарбайжон Республикаси Президенти – Илҳом Алиев

Беларусь Республикаси Президенти – Александр Лукашенко

Грузия Бош вазири – Ираклий Гарибашвили

Бангладеш Халқ Республикаси Президенти – Абдул Ҳамид

Бангладеш Халқ Республикаси Бош вазири – Шайх Ҳасина Вазед

Корея Республикасининг собиқ Президенти – Ли Мён Бак

МДҲ Ижроия қўмитаси раиси Ижрочи котиби – Сергей Лебедев

Европа Парламенти вице-президенти – Ричард Чарнецки

Шанхай ҳамкорлик ташкилотининг Минтақавий аксилтеррор 
тузилмаси Ижроия қўмитаси директори – Чжан Синьфэн

Япония парламенти Маслаҳатчилар палатаси депутати – Кёко Накаяма

«ЛУКОЙЛ» нефть компанияси президенти – Вагит Алекперов

«Транснефть» АК ОАЖ вице-президенти – Владимир Рушайло

М.В.Ломоносов номидаги Москва давлат 
университети ректори, академик – Виктор Садовничий

Г.В.Плеханов номидаги Россия иқтисодиёт 
университети ректори, профессор – Виктор Гришин

Давлатлараро авиация қўмитаси раиси – Татьяна Анодина

ИТАР-ТАСС Бош директори – Сергей Михайлов

АҚШ ва Канада Бухоро яҳудийлари конгресси президенти – Борис Қандов

«INITEC Energia S.A.» компанияси бош директори – Франсиско Хавьер Гомес Гарсиа

ҳам табрик йўллаган.
Қутловлар келиши давом этмоқда.

Мамлакатимизда 2015 йил 29 март куни бўлиб ўтган сайловда 
Ислом Каримов Ўзбекистон Республикаси Президенти 

этиб сайлангани муносабати билан хорижий давлатлар ва 
ҳукуматлар, халқаро ташкилотлар раҳбарлари, хорижий 
мамлакатларнинг таниқли жамоат арбоблари номидан 
самимий тилаклар билдирилган қутловлар келмоқда

Ўзбекистон раҳбари номига Хитой Халқ Респу-
бликаси Раиси Си Цзиньпиндан келган қутловда 
Хитой ҳукумати ва халқи номидан самимий табрик ва 
эзгу истаклар билдирилган.

Қутловда Ислом Каримов раҳбарлигида Ўзбе-
кистонда сиёсий барқарорлик, иқтисодий тараққиёт 
ва халқ фаровонлиги юксалиб, халқаро майдонда 
мамлакатимиз нуфузи муттасил ошиб бораётгани 
таъкидланган. Ўзбекистон давлат қурилишининг бар-
ча соҳаларида бундан буён ҳам янги ва янада улкан 
муваффақиятларга эришишига ишонч билдирилган.

ХХР раҳбари Хитой ва Ўзбекистон ҳамкорлиги 
ўзаро ишонч, дўстлик ва   самимий муносабатларга 
асосланганини таъкидлаган. Дипломатик алоқалар 
ўрнатилганидан буён ўтган 23 йил мобайнида мам-
лакатларимиз ўртасидаги муносабатларда изчил 
ривожланиш суръатлари сақланиб келмоқда, сиёсий 
соҳадаги ўзаро ишонч ҳар томонлама мустаҳкамла-
ниб, манфаатли ҳамкорлик ва стратегик шериклик 
муносабатлари ривожланмоқда. 

Хитой Халқ Республикаси Раиси Хитой билан 
Ўзбекистон ўртасидаги ҳамкорликнинг ривожланиш 
суръатини юксак баҳолаб, ўзаро стратегик шериклик 

муносабатларини мамлакатларимиз ва халқларимиз 
фаровонлиги йўлида янги босқичга кўтариш учун 
биргаликда ҳаракат қилишга тайёр эканини билдир-
ган. 

Россия Федерацияси Президенти Владимир 
Путин Ислом Каримовни  сайловда ишончли ғалаба 
қозонгани билан самимий қутлаган.

Қутловда сайлов якунлари Ислом Каримов мам-
лакатда юксак обрў-эътиборга эга эканини тўлиқ тас-
диқлаши қайд этилган. Бу, шубҳасиз, Ислом Каримов-
нинг давлат раҳбари сифатидаги хизматларининг, 
Ўзбекистонни ижтимоий-иқтисодий ривожлантириш-
нинг долзарб вазифаларини ҳал этишда эришаётган 
ютуқларининг кенг эътирофидан далолатдир. 

Россия Президенти Россия билан Ўзбекистон 
ўртасидаги иттифоқчилик ва стратегик шериклик му-
стаҳкамланиб бораётганини алоҳида таъкидлаб, ўза-
ро муносабатларни, минтақавий ва халқаро соҳада 
амалий ҳамкорликни янада ривожлантириш бўйича 
дўстона мулоқот ҳамда биргаликдаги ҳаракатларни 
давом эттиришга тайёр эканини билдирган. 

Шунингдек, 

Мулк масаласи
O`zLiDeP учун энг устувор масала
Бугунги кунда иқтисодиётимизда давлат мулки билан боғлиқ муносабатлар Ўзбекистон Республикаси Конституцияси, 
Фуқаролик, Ер, Солиқ, Уй-жой кодекслари, шунингдек, «Ўзбекистон Республикасида мулкчилик тўғрисида», «Маҳаллий 
давлат ҳокимияти тўғрисида», «Ижара тўғрисида»ги қонунлар ва бошқа қонун ҳужжатлари билан тартибга солинмоқда. 
Аммо мазкур меъёрий-ҳуқуқий асослар соҳани тартибга солишнинг барча жиҳатларини тўлиқ қамраб олмаган ва уларда 
ҳар доим ҳам бир хил ёндашув мавжуд эмас. Ўз навбатида давлат мулкини бошқариш жабҳасида бир қатор масалалар 
борки, уларни ҳал этиш учун амалдаги норматив базани янада такомиллаштириш талаб этилади

Шу боисдан «Мамлакатимиз-
да демократик ислоҳотларни яна-
да чуқурлаштириш ва фуқаролик 
жамиятини ривожлантириш Кон-
цепцияси»да илгари сурилган ғоя, 
таклиф, қонунчилик ташаббусла-
рини амалга ошириш доирасида 
айни кунларда «Давлат мулкини 
бошқариш тўғрисида»ги қонун лой-
иҳаси Олий Мажлис Қонунчилик 
палатасида мутахассислар, экс-
перт ва олимлардан иборат ишчи 
гуруҳи томонидан иккинчи ўқишга 
тайёрланмоқда. 

Мазкур ҳуқуқий ҳужжатнинг қа-
бул қилиниши давлат мулкини бо-
шқариш соҳасидаги муносабатлар-
ни тартибга солишга қаратилган 
бўлиб, унда давлат мулки, давлат 
улуши, давлат мулкини бошқариш, 
давлат унитар корхонаси ва муас-
сасаси каби тушунчаларга аниқ 
таъриф берилмоқда. 

Қонун лойиҳасида давлат мул-
кини бошқаришнинг қонунийлик, 
очиқлик ва ошкоралик, холислик ва 
адолатлилик, давлат мулки ва хусу-
сий мулкнинг қонун олдида тенглиги, 
стратегик ва иқтисодий асосланган 
ҳажмдаги давлат мулкини сақлаш, 
уни хусусийлаштириш зарурати 
пайдо бўлганида хусусий мулкнинг 

дахлсизлиги ва рақобатни чеклаш-
га йўл қўйилмаслиги каби асосий 
тамойиллар акс эттирилмоқда. Ҳуж-
жат давлат мулкини, унга бўлган 
ҳуқуқлар давлат томонидан харид 
қилиб олинган вақтдан уларнинг 
тугатилгунига қадар бошқариш ти-
зимини яратишга йўналтирилган. 
Қонун лойиҳасида давлат мулкини 
бошқаришни амалга оширувчи дав-
лат органларининг ваколатларини 
чегаралаш, уларнинг давлат мулки-
ни бошқариш соҳасида олиб бора-
ётган сиёсати учун жавобгарлигини 
ошириш назарда тутилган.

Шу ўринда тадбиркорлар, фер-
мерлар, мулкдорлар ва электо-
ратнинг бошқа вакиллари ҳуқуқ ва 
манфаатларининг қонунчиликда 
аниқ белгилаб қўйилиши тараф-
дори бўлган O`zLiDeP учун мазкур 
қонун қандай аҳамиятга эга, деган 
савол туғилиши табиий. Эътиборга 
молик жиҳати, ушбу ҳуқуқий ҳуж-
жатда давлат корхонаси ва муас-
сасаси мулкини бошқариш қандай 
тартибда амалга оширилиши, қай 
ҳолларда хусусий мулк объект-
ларини давлат мулки қилиб олиш 
мумкинлиги, бу ҳақдаги қарорда 
нималар қайд этилиши белгилаб 
берилмоқда.

Бундан ташқари хусусийлашти-
риладиган ёки тугатиладиган дав-
лат мулкини бошқаришнинг ўзига 
хос хусусиятлари алоҳида модда-
да ўз ифодасини топмоқда. Унга 
кўра, давлат мулкини бошқарувчи 
субъектлар хусусийлаштирилади-
ган давлат мулкининг инвестици-
явий жозибадорлигини ошириш 
чораларини кўриши, ушбу мулк ол-
ди-сотди шартномаси тузилгунига 
қадар бут сақланиши ва ундан мақ-
садли фойдаланилишини таъмин-
лаши лозим. 

Шу билан бирга, кўчмас мулк 
тарзида ижарага берилган давлат 
мулкини хусусийлаштириш пай-
тида ушбу мулкни ижарага олган 
ва кейинги уч йил давомида ўз 
шартномавий мажбуриятларини 
узлуксиз бажариб келган ижарачи 
мазкур мулкни сотиб олиш учун 
бошқа даъвогар шахсларга нисба-
тан имтиёзли ҳуқуққа эга бўлиши 
белгилаб қўйилмоқда. Қисқаси, 
қонун лойиҳаси тадбиркорлик фа-
олияти соҳасида рухсат бериш ти-
зимининг асосий тамойиллари ва 
қоидаларини, бу борадаги ҳуқуқий 
муносабатларни тартибга солишни 
янада такомиллаштириш каби ма-
салалар ечимига хизмат қилади. 
Мулк масаласи O`zLiDeP учун энг 
устувор масала экан, фракциямиз 
ушбу қонун лойиҳасини якдиллик 
билан қўллаб-қувватлайди.

Айни кунларда амалиётдан 
келиб чиққан ҳолда қонун лойиҳа-
сининг нормаларини янада тако-
миллаштиришга алоҳида эътибор 
қаратилмоқда. Маълумки, Вазир-

лар Маҳкамасининг 2013 йил 11 
июндаги «Ўзбекистон Республика-
сининг Хусусийлаштириш, моно-
полиядан чиқариш ва рақобатни 
ривожлантириш давлат қўмитаси 
ҳузуридаги Давлат активларини 
бошқариш маркази фаолиятини 
ташкил этиш чора-тадбирлари 
тўғрисида»ги қарори талаблари 
асосида лойиҳанинг бир қатор мод-
даларига тузатишлар киритилди. 
Масалан, давлат мулкини бошқа-
риш субъектлари қаторига Давлат 
рақобат қўмитаси ҳузуридаги Дав-
лат активларини бошқариш мар-
кази қўшилди ва алоҳида моддада 
унинг ваколатлари белгиланди. 
Қонун лойиҳасини ишлаб чиқиш 
жараёнида ривожланган мамла-
катларнинг соҳага оид қонунлари 
таҳлилий-танқидий жиҳатдан ўрга-
нилганини ҳам алоҳида қайд этиш 
лозим. 

Бу қизғин жараёнда O`zLiDeP 
фракцияси ҳам четда тургани йўқ, 
албатта. Депутатларимиз ташаббу-
си билан қонун лойиҳасининг дав-
лат мулкидан фойдаланиш бўйича 
чекловлар рўйхатини бир мунча 
қисқартириш тўғрисидаги таклиф 
тақдим этилди. 

Хулоса ўрнида таъкидлаш жо-
изки, ушбу қонуннинг қабул қили-
ниши  давлат мулкини мамлакат 
ичкарисида ҳам, ундан ташқарида 
ҳам самарали бошқаришга йўнал-
тирилган қонунчиликни янада ри-
вожлантириш ва бу борада мавжуд  
камчилик ҳамда номувофиқли-
кларни бартараф этиш имконияти-
ни бериши шубҳасиз.

Муродулла ТУРСУНОВ,
Олий Мажлис Қонунчилик 
палатаси депутати,
O`zLiDeP фракцияси аъзосиПартиявий лойиҳалар 

тарғиботи
Жойларда O`zLiDePнинг «Тадбиркорлик ва фермерлик ривожи — 
фаровон ва бахтли ҳаёт барпо этишнинг муҳим шарти» мавзуидаги 
ёшлар форуми доирасида қатор тадбирлар бўлиб ўтмоқда

Партиянинг ҳудудий кенгашла-
ри ҳамда парламентдаги  фрак-
цияси ташаббуси билан ташкил 
этилаётган ана шу тадбирлар 
давомида ёшлар аграр соҳада 
қабул қилинаётган қонунлар аҳа-
мияти, мамлакатимизда фермер-
лик ҳаракати учун яратилаётган 
имкониятлар, уларнинг халқимиз 
фаровонлиги йўлида олиб бора-
ётган ишлари  билан яқиндан та-
нишмоқдалар. 

Жумладан,  Учкўприк тумани 
агросаноат касб-ҳунар коллежида-
ги мулоқотда Ислом Каримовнинг 
Сайловолди дастури мазмун-моҳи-
ятини қишлоқ хўжалигига ихтисо-
слашган касб-ҳунар коллежлари 
талабалари орасида кенг тарғиб 
қилиш, шунингдек, битирувчиларни 
тадбиркорлик ва фермерлик фао-
лиятига жалб этиш каби масалалар 
муҳокама этилди.

«Лойиҳаларимиз — ёшлар-
га, тадбиркорларга ва ҳар бир 
коллеж битирувчисига»  шиори 
остида коллеж ва бошқа ўқув юрт-
ларида ёшларнинг ижтимоий ва 
сиёсий фаоллигини ошириш, улар 

учун касбий, ижодий ва хизмат 
поғоналарида ўсиш имкониятла-
рини таъминлаш, йигит-қизларни 
тадбиркорлик фаолиятига жалб 
қилиш мақсадида ишлаб чиқилган 
партиявий лойиҳаларнинг тақди-
мотлари ўтказилди. 

—   Биргина  «Диплом билан 
—  бизнесга»  лойиҳасининг вилоят 
босқичида       мингдан зиёд ёшлар 
иштирок этиш истагини билдириш-
ган, — дейди  O`zLiDeP Фарғона 
вилоят кенгаши матбуот хизмати 
раҳбари Юсуфжон Юсупов.  —  Энг 
муҳими, лойиҳа доирасида ўтказил-
ган махсус ўқув-машғулотларида 
қатнашган битирувчиларга  тадбир-
корлик фаолиятини ташкил этиш 
учун тижорат банклари томонидан 
жами 1 млрд. 538 млн. 700 минг сўм 
миқдоридаги кредит маблағларини 
олиш имконини берувчи сертифи-
катлар топширилди.

Навбаҳор агроиқтисодиёт 
касб-ҳунар коллежида бўлиб ўт-
ган анжуманда ҳам партиявий 
лойиҳаларни амалга ошириш учун 
мамлакатдаги тижорат банклари 
томонидан 2014 йилда республика 

бўйича умумий қиймати   7 млрд. 
сўмга яқин  кредит маблағлари 
ажратилгани, улар доирасида 5 
мингдан ортиқ янги иш ўрни яра-
тилгани, шунингдек, 40 нафардан 
зиёд академик лицей ўқувчиси ва 
коллеж талабалари O`zLiDeP сти-
пендияси совриндорига айланга-
ни айтиб ўтилди. 

Бухоро вилоятидаги Пешку 
қишлоқ хўжалик касб-ҳунар кол-
лежида ташкил этилган  амалий 
мулоқотда эса фермерлик ҳарака-
ти бугунги кунда нафақат  қишлоқ 
хўжалик маҳсулотларини ишлаб 
чиқарувчи, балки  жамиятимизда 
ижтимоий масалаларни ҳал қи-
лувчи қудратли кучга айланиб бо-
раётгани алоҳида таъкидланди.  

Форум доирасидаги худди 
шундай тадбирлар вилоятдаги 
Шофиркон  иқтисодиёт, Бухоро ир-
ригация ва мелиорация  касб-ҳу-
нар коллежларида, шунингдек,   
Қорақалпоғистон Республикаси-
нинг Тахтакўпир, Қораўзак, Чим-
бой ва Кегейли туманларидаги 
ўрта махсус билим юртларида ҳам 
бўлиб ўтди.

МУНОСАБАТ
9 АПРЕЛЬ –
АМИР ТЕМУР ТАВАЛЛУДИ КУНИ

— Клавихонинг ҳайратлангани бежиз эмас, — дейди Темурийлар та-
рихи давлат музейи етакчи илмий ходими Ўткир Алимов. — Соҳибқирон 
ҳукмронлиги даврида Самарқанд шаҳри атрофида кўплаб гўзал боғлар 
барпо этилган.  Улар табиатнинг алоҳида хусусиятларига эга жойларда 
кўрк очган.

Халқимизнинг бунёдкорлик салоҳияти бугун ҳам дунё халқлари 
эътиборини тортмоқда. Пойтахтимизда амалга оширилаётган беқиёс 
бунёдкорлик ва ободонлаштириш ишлари самарасида шаҳар кўркига 
кўрк қўшиб турган серфайз кўча ва майдонлар, фусункор хиёбонлар 
нафақат одамларнинг баҳри дилини очишга, балки инсон саломатлиги 
учун зарур бўлган мўътадил иқлимни таъминлашга хизмат қилмоқда. 

Пойтахтимиз марказидаги Амир Темур хиёбони шундай гўзал ма-
сканлардан. Хиёбонга келган киши буюк бобомизнинг улуғвор ҳайкали-
га, кўркам дов-дарахтлар ва ранго-ранг гулларга қараб ҳайрати ошади.

— 2009 йилда хиёбонга кўплаб дарахт ва бута кўчатлари ўтқазилди, 
— дейди Марказий майдонларни ободонлаштиришга ихтисослашти-
рилган бошқарманинг Амир Темур хиёбони бошлиғи Қобил Эсалиев. — 
Улар орасида хориждан келтирилганлари кўп. Каштан, қарағай ниҳол-
ларининг бўйи бир метрдан ошиқроқ эди. Ҳозир улар тўрт-беш метрга 
етди. Ўтган даврда ноёб дарахт кўчатлари иқлим шароитимизга мосла-
шиб, баравж ривожланмоқда. Албатта, бунда мутахассисларнинг ҳам 
ҳиссаси катта. Айни пайтда хиёбоннинг обод ва озодалигини таъмин-
лаш учун йигирма беш нафар ходим меҳнат қилмоқда. Улар ҳар бир гул, 
бута ва дарахтни алоҳида эътибор билан парваришламоқда. 

Бошқарма мутахассиси, боғбон Умид Норбоев дарахт ва буталарга 
тавсиф бериб, уларнинг алоҳида хусусиятлари ҳақида сўзлайди: «Мана 
бу бута — фарзиция. Февраль ойи охирида сап-сариқ бўлиб гуллайди. 
Гули жуда хушбўй. Яшил магония мартда гуллайди. Ундан асал ҳиди 
келади. Апрелда жасминнинг майда ғунчалари ёқимли ифор таратади. 
Настарин ҳам кунлар исиши билан ҳар хил рангда гуллайди. Майда 
гуллаган қорсимон мевали бутанинг гуллари кузда кичкина меваларга 
айланади. Мевалари қиши билан оппоқ бўлиб туради. Будлея буталари 
эса кеч кузгача гуллайди». 

Боғбон бу ердаги яшил бойлик ҳақида яна кўплаб маълумотлар бер-
ди. Англаганимиз шуки, хиёбондаги ҳар бир бута шунчаки экилмаган, 
балки уларнинг очилиш муддати, ранги, кўриниши аниқ ҳисобга олинган. 

Хиёбондаги саккиз қиррали юлдуз шаклидаги гулхона ҳам жуда жо-
зибали. Четида экилган оқиш баргли ўсимликнинг номи — стахис. Ун-
дан сўнг эрта баҳорда ранг-баранг очилиб, кўзни қувонтирадиган виола, 
маргаритка тартиб билан экилган. Юлдузнинг ўртасида яшнаб турган 
лолалар Бельгиядан келтирилган. Узоқ муддат очилиб турадиган лола-
ларни иқлим шароитимизга мослаштириш, келгусида уруғидан кўпайти-
риш режалаштирилмоқда. 

Соҳибқирон бобомиз ҳайкали атрофида осма туваклар жойлаштири-
ладиган саккиз ва  ерда ўрнатилган ўнга яқин гулхона бор. Уларда тагедис, 
петуния гуллари эрта баҳордан кеч кузгача гуллаб туради. Хусусан, Гол-
ландиядан келтирилган, иқлим  шароитимизга мослиги, гуллаш даври ва 
ранги ҳисобга олинган петуния гулининг оқ, қизил, пушти, тарам-тарам ва 
кўк рангли турлари майдонга ўзгача гўзаллик бағишлаши табиий.

— Амир Темур номи билан аталувчи хиёбонга тез-тез келиб тураман, 
— дейди Соҳиба Эралиева. — Бобомизнинг мағрур боқиб туриши инсонга 
маънавий-руҳий куч беради. Хиёбондаги дов-дарахтлар, айниқса, гуллар 
кишини ўзига мафтун этади. Касбим шифокор бўлгани учун тажрибамдан 
биламанки, гуллар ва дарахтлар кўп бўлган масканларда инсон чарчоғи 
ёзилиб, асаби тинчланади. Майдондаги фавворалар ҳам ўзгача жозиба 
касб этган. Улардан отилиб чиқаётган сув атрофга мўътадиллик бағишлай-
ди. 

Мутахассисларнинг таъкидлашича, кўчат экилаётганда уларнинг 
кўркамлиги билан бирга, инсон саломатлиги учун фойдаси ҳам ҳисобга 
олинади. Мисол учун, игнабаргли дарахтлар ҳавони бошқа дарахтларга 
нисбатан яхши тозалайди. Бир гектардаги дарахт 200 одамни тоза ҳаво 
билан таъминлайди. Йўл четига экилганлари эса транспорт воситалари-
дан чиқаётган зарарли газларни ютиш ҳисобига ҳавони мусаффо этади.  
Дарҳақиқат, хиёбон четларига экилган каштан, қарағай, эман, магнолия, 
лола дарахтлари ҳам ўзига хос. Эрта баҳорда қийғос очилган магнолия 
гулларини кўриб, нафақат шаҳар аҳолиси, балки хорижлик меҳмонлар 
ҳам завқини яшира олмайди.

— Азму шижоат, мардлик ва донишмандлик рамзи бўлган Соҳибқирон 
Амир Темур буюк салтанат барпо этиб, давлатчилик борасида улкан ме-
рос қолдирган, илму фан, маданият, бунёдкорлик, дин ва маънавият риво-
жига кенг йўл очган, — дейди индонезиялик ёзувчи, публицист Муҳаммад 
Жаъфар Сиддиқ. — Ўзбекистонга  бир неча йил олдин ташриф буюрган-
дим. Шунда ҳам Амир Темур хиёбонини зиёрат қилган эдим. Бугун хиёбон 
бутунлай бошқа қиёфа касб этибди. Ўзбекистонда амалга оширилаётган 
аждодлардан қолган бебаҳо маданий-маънавий меросни асраб-авайлаш 
ва ёш авлодларга безавол етказиб бериш борасидаги хайрли ишлардан 
ўрнак олса арзийди. Зеро, Амир Темур ҳайкали, гўзал  хиёбон, унга туташ 
«Ўзбекистон» халқаро анжуманлар саройи, Темурийлар тарихи давлат му-
зейи каби иншоотлар ансамбли бир-бирига шу қадар мос ва уйғунки, улар-
нинг маҳобатидан ҳайратга тушаман. 

Мустақиллик шарофати билан Соҳибқирон Амир Темурнинг тавал-
луди ҳар йили кенг нишонланиб келинмоқда. Айни кунларда Соҳибқи-
рон номи билан аталувчи хиёбонда байрамга ҳозирлик кўрилмоқда. Бу 
сиймо мард, танти, ҳалол ва ғайратли халқимизни бирлаштиришда, ий-
мон-оқибатли бўлишда куч-қувват бағишлагани каби хиёбон атрофида 
яшнаб турган дарахт ва гуллар юртимиз тинчлиги, кўнгиллар хотиржам-
лигидан далолатдир.  

Сайёра ШОЕВА,
ЎзА мухбири.

Серфайз хиёбоннинг 
нафис гуллари
Испания элчиси Руи Гонсалес де Клавихо 
Самарқандга – Амир Темур саройига саёҳати 
кундалигида бу ўлкада барпо этилган боғлар 
ҳақида ўз таассуротларини қуйидагича баён 
этган: «Cоҳибқирон Амир Темур ҳазратлари 
барпо эттирган жаннатмонанд боғ-сарой 
дунёнинг ҳеч бир мамлакатида йўқ... Подшоҳ 
Боғи Дилкушодан беҳад гўзал бошқа боққа 
(Боғи Чинорга) ўтди. Боғнинг ғиштдан ишланган, 
кошинлар, ложувард ва тилла бўёқлар билан 
ҳар хил йўсинда сайқал берилган чиройли 
улкан дарвозаси бор... Боғ жуда катта эди, унда 
шиғил мевага кирган ва қуюқ соя ташлаб турган 
дарахтлар кўп эди»

Самарқанд вилояти фермерлари 
жорий йилда 91 минг 500 гектар 
майдонда ғўза парваришлаб, 223 
минг тонна пахта етиштиришни 
режалаштирган. Шу мақсадда 
вилоятда мавсумга пухта ҳозирлик 
кўрилган ҳолда чигит экишга 
киришилди.
– Мавсумни уюшқоқлик билан 
ташкил этиш ва оптимал муддатда 
ўтказиш учун вилоят бўйича 237 
гуруҳ тузилди, – дейди Самарқанд 
вилояти давлат техника назорати 
инспекцияси бошлиғи Обид 
Қаландаров. – Мазкур гуруҳлар 
томонидан ерни экишга тайёрлаш, 
уруғлик чигит ва минерал ўғит 
етказиб бериш, механизатор 
ва бошқа ишчиларга зарур 
шароит яратиш юзасидан чора-
тадбирлар ишлаб чиқилиб, амалга 
оширилмоқда. 1 минг 600 дан зиёд 
қишлоқ хўжалиги техникаси соз 
ҳолга келтирилди. Уруғлик чигитни 
сақлаш ва етказиб бериш учун 107 
шохобча фаолияти йўлга қўйилди.
Бу йил вилоятда ғўзанинг «Омад», 
«Бухоро-102», «Порлоқ-1», 
«Наманган-77» сингари эртапишар, 
серҳосил ва истиқболли навлари 
билан бир қаторда селекционер 
олимларимиз томонидан яратилган 
«С-65-65», «Жарқўрғон», 
«Зарафшон» каби янги навларни 
ҳам экиш кўзда тутилган. 
Каттақўрғон туманидаги «Регистон 
Боғишамоли» фермер хўжалигида 
ўтказилган баҳорги агротехник 
тадбирларни самарали ташкил 
этиш ва чигит экиш масалаларига 
бағишланган вилоят кўргазмали 
семинарида мавсумга тайёргарлик 
ишлари яна бир бор муҳокама 
этилди.
Туманлар ҳокимлари, қишлоқ 
ва сув хўжалиги бўлимлари 
раҳбарлари, фермерлар ҳамда 
соҳага алоқадор ташкилотлар 
вакиллари қатнашган тадбирда 
мутахассислар томонидан 
далани экишга тайёрлаш, тупроқ 
намлигини сақлаш, майдонни 
текислаш ва чигитни сифатли экиш 
бўйича тавсиялар берилди. 
– Жорий йилда туманимизда 
14,2 минг гектар майдонда 
эртапишар «Бухоро-102» ва 
«Омад» навларини экишни 
режалаштирганмиз, – дейди 
Каттақўрғон тумани қишлоқ ва 
сув хўжалиги бўлими бошлиғи 
ўринбосари Зикрилло Искандаров. 
– Бунинг учун 153 гуруҳ ташкил 
этилиб, зарур техника воситалари 
билан таъминланди. Чигит 
экишни уюшқоқлик билан ўтказиш 
мақсадида 11 ёнилғи-мойлаш, 9 
кимёвий ва маҳаллий ўғит етказиб 
берувчи шохобча ташкил этилди.
Семинарда иштирокчилар жорий 
мавсумда фойдаланилаётган 
замонавий чигит экиш 
сеялкаларининг имкониятлари ва 
иш унуми билан танишди, экиш 
сифатини кўздан кечирди.
Тадбирда Самарқанд вилояти 
ҳокими З.Мирзаев сўзга чиқди.

Ғ.ҲАСАНОВ, ЎзА мухбири.

Баҳорнинг 
ҳар бир куни 
ғанимат

Эрта эккан, эрта йиғади
Бу — айни ҳақиқат.  Зеро, ернинг тафти тобига келган бугунги кунларда 

деҳқон ҳар дақиқани ғанимат билиб, далаларга чигит қадамоқда

Тошкент вилоятида бугунги 
кунда 6 минг 407 та фермер хўжа-
лиги фаолият кўрсатаётган бўл-
са, шунинг қарийб 4 мингга яқини 
деҳқончилик, аниқроғи, пахта ва 
ғалла етиштириш билан шуғулла-
нади. Жорий йилда улар қарийб 
91,5 минг гектар майдонда пахта 
етиштиришни мақсад қилган. Айни 
кунда пахтачиликка ихтисослашган 
фермер хўжаликлари далаларга 
чигит қадаш ишларини бошлаб 
юбордилар.  Бу муҳим тадбирни 
қисқа фурсатда ниҳоясига етказиш 
учун фермер хўжаликларига бар-
ча шароитлар яратиб берилмоқда. 
Хусусан, чигит белгиланган агро-
техник талаблар бўйича экишга 
тайёрланиб, минерал ўғитлар да-
ланинг бошигача етказиб берила-
япти. Тижорат банклари томони-
дан фермер хўжаликларига паст 
фоизли кредитлар ажратилаяпти. 
Механизаторлар ҳамда мавсумий 
ишчиларнинг моддий манфаатдор-
лиги таъминланаяпти. Ўз навбати-
да, деҳқонларга мададкор бўлиш 
мақсадида O`zLiDePнинг туман, 
вилоят кенгашлари вакиллари чи-
гит қадаш ишлари қизғин бораёт-
ган фермер хўжаликларида бўлиб, 
миришкорларни қўллаб-қувватлаб 
турганларини таъкидлаш жоиз. 

— Аслида деҳқон учун осон кел-
ган мавсумнинг ўзи бўлмайди. Бо-
шқача айтганда, ердан унумли фой-
даланиш, ундан кутилган ҳосилни 
олиш кўп жиҳатдан деҳқон омилига 
боғлиқ. Статистик маълумотлар-
ни солиштирар эканмиз, вилояти-
мизда пахтачиликда ҳосилдорлик 
йилдан-йилга ортиб бораётгани-
ни кузатишимиз мумкин, — дейди 
Тошкент вилояти Фермерлар кенга-
ши раиси Тўлқин Тўраев. — Бу ни-
мадан далолат? Албатта, бу рағбат, 
давлатимиз, ҳукуматимиз томони-
дан фермерлар меҳнатини янада 
енгиллаштириш, манфаатдорликни 
таъминлашга катта эътибор бери-
лаётганининг натижасидир. Сир 
эмас, чорак аср аввал далада иш 
қизғин паллага кирганида  техника 
топилса, ўғит бўлмай қолар, ўғит то-
пилса, далада ишлайдиган техника 
қидириларди. Бугун ҳамма нарса 
оби-тобида ташкиллаштирилган. 
Қолаверса, эртанги куни ҳақида 
қайғурадиган фермер унга ишо-
ниб топширилган ерга имкон қадар 
кўпроқ меҳр ва эътибор беришга 
ошиқмоқда. Бугун фермерлардан 
олинаётган даромад ҳақида сўра-
сангиз, «ҳар гектардан 5-6 миллион 
сўмдан кам эмас», дейишади. Энди 
200-300 гектар ерга эга бўлган фер-
мернинг иқтисодий имкониятини 
чамалаб кўринг!

— Вилоятда кўп тармоқли фер-
мер хўжаликларининг ташкил эти-
лаётгани  қишлоқ жойларида аҳоли 
учун қўшимча иш ўринлари ярати-
лиши, саноат корхоналари сонининг 
ортиб боришига сабаб бўлмоқда, 
— дейди Ўрта Чирчиқ туманидаги 
«Мирзакаримов Тешабой ота» фер-
мер хўжалиги раҳбари, O`zLiDeP  
аъзоси, туман кенгаши депутати 
Тешабой Мирзакаримов. — Ҳудуд-
да фаолият кўрсатаётган 2 мингдан 
ортиқ кўп тармоқли фермер хўжали-
гининг бири сифатида  жорий йилда 
127 гектар ерга чигит экишни мақсад 
қилганмиз. Бугун-эрта бу тадбирни 
охирига етказамиз. Қолаверса, ғал-
лачилик, боғдорчилик, сабзавотчи-
лик, чорвачилик, шунингдек,  аҳолига 
пуллик хизмат кўрсатишни ҳам йўлга 
қўйганмиз. Бу йўналишларда айни 
кунда 100 киши  иш билан банд бў-
либ турибди. Фермерлик ҳаракати 
бутун мамлакатда бўлгани сингари 
вилоятимиз, туманимизда ҳам за-
монавий тус олиб, бозор иқтисоди-
ёти талабларига тўла мос келадиган 
даражага етди. Ўзим 40 йилдан бери 
деҳқончилик қиламан. Аммо деҳқон 
меҳнатига қаратилаётган бундай 
рағбат ва эътиборни илгари кўриш у 
ёқда турсин, хаёлимизга ҳам келтир-
маганмиз. Мана, қаранг: ҳали далага 
чигит қадаш ишлари бошланмасда-
ноқ, O`zLiDePнинг ташаббуси билан   
гоҳ туман, гоҳ вилоят кенгаши аъзо-
лари ва раҳбарлари «ҳорманглар», 
деб фермерларга совға-салом 
улашмоқдалар. Бу нимадан далолат, 
дерсиз? Биринчи галда аҳилликдан, 
деҳқонча айтганда, оғизбирчиликдан 
далолат. Яқин атрофимизда фаоли-
ят кўрсатаётган ўндан ортиқ фермер 
хўжалигининг аксариятини ёшлар 
бошқаришади. Бир пайтлар улар-
нинг оталари билан бирга ишлаган-
миз. Бугун ўша ёш фермерлар менга 
«устоз», дея мурожаат қилиши, бил-
маганини сўраши ниҳоятда қувонтир-
моқда. Хўжалигимизни ташкил этга-

нимизда иккита тракторимиз бор эди. 
Орадан кўп ўтмай, даромадларимиз 
ҳисобига қўша-қўша техникаларни 
сотиб олдик. Ҳозир хорижда ишлаб 
чиқарилган дон ўриш комбайнимиз, 
турли русумдаги автомобилларимиз 
ҳам бор. Ишчиларимизнинг моддий 
таъминотини яхшилаб бораяпмиз. 
Буларнинг барчаси давлатимизнинг 
бизга берган имтиёзу имкониятлари 
натижасидир.

— Хўжалигимизни ташкил этга-
нимизга 15 йилдан ошди, — дейди  
мазкур тумандаги «Ғанижон» фер-
мер хўжалиги раҳбари, O`zLiDeP 
аъзоси Валижон Ғаниев. — Фаоли-
ятимизни 12 гектар ерда пахта ва 
ғалла етиштиришдан бошлаганмиз. 
Хўжалигимиз ҳар йили камида юз 
миллион сўмдан даромад қилиб 
келмоқда. Намунавий лойиҳалар 
бўйича қурилаётган шинам, ҳамма 
қулайликларга эга бўлган уйлардан 
сотиб олаяпмиз. Ишчиларимизнинг 
ҳовлисида  ўзимизда ишлаб чиқа-
рилган автомашиналар турибди. 

Жорий йилда 64 гектар ерга чи-
гит қадашимиз лозим. Кейинги йил-
ларда  «Порлоқ-4» навидан яхши 
ҳосил олаётганимиз боис, янги 
мавсумда ҳам шу уруғни  экишга 
тайёргарлик кўраяпмиз. Барча тех-
никаларни шай қилиб қўйганмиз, 
чигит экишни бир ҳафтага қолдир-
май якунлашни мўлжаллаяпмиз. 
Аслида деҳқон   бир йилда уч мар-
та, яъни ерга уруғ қадаганида, уруғи 
ниш уриб чиққанида ҳамда меҳна-
тининг самарасини хирмонда кўр-
ганида хурсанд бўлар экан. Бугун 
эса хурсандчилигимизга O`zLiDeP 
фаоллари шерик бўлишгани бизни 
янада қувонтирмоқда.

Чигит экишда фаол иштирок 
этаётган фермер хўжаликлари 
раҳбарлари ва ишчи-ходимларини 
рағбатлантириш, улар меҳнатини 
қадрлаш тадбирлари вилоятнинг 
бошқа туманларида ҳам ўтказил-
моқда. 

Хусусан, куни кеча Бўка тумани-
даги «Абдураҳмон орзуси», «Офа-
рин мойтепа», «Ёқутхон Саид», 
«Шавкат ўғли Азамат», «Отахўжа 
ўғли Юсуф», «Аслиддн Одилжон»  
фермер хўжаликлари раҳбарлари 
— Абдуҳаким Абдуллаев, Бегназар 
Бобоқулов, Саидислом Сайдулла-
ев, Азамат Мирзаев ва Юсуф Атаев 
чигит экиш режасини  муддатидан 
аввал адо этишгани  учун  O`zLiDeP 
Сиёсий Кенгаши Ижроия қўмитаси 
ҳамда Тошкент вилояти кенгаши 
томонидан муносиб совғалар би-
лан тақдирландилар. 

— Албатта, бу бизнинг ўзаро 
ҳамкорлигимиз, ҳамжиҳат бўлиб иш 
олиб бораётганимизнинг натижаси-
дир, — дейди O`zLiDeP Тошкент 
вилояти кенгаши раиси ўринбосари 
Тўлқин Файзиев. — Ҳудудимизда 
пахта етиштиришга ихтисослашган 
фермер хўжаликларининг бирорта-
си ҳам уруғ қадаш тадбири даври-
да туман фермерлар кенгашлари, 
партиямизнинг туман кенгашлари 
эътиборидан четда қолаётгани 
йўқ. Шу мақсадда вилоятимизнинг 
ҳар бир туман партия кенгашлари 
фаоллари, депутатлик гуруҳлари, 
уста фермерларимиздан иборат 
гуруҳлар вақти-вақти билан фер-
мер хўжаликларида бўлишиб, 
ўзаро мулоқотга киришишаяпти. 
Амалга оширилган ишларни таҳлил 
қилиб, тажриба алмашишмоқда. 
Зарур ҳолларда ёш фермерларга 
маслаҳатлар беришаяпти. Мақса-
димиз — уларни маънавий жиҳат-
дан қўллаб-қувватлаб, кўнглини 
кўтаришдан иборат. 

Ўйлаймизки, O`zLiDeP томони-
дан унинг асосий электорати бўл-
ган фермерларга  кўрсатилаётган 
бундай маънавий рағбат ва эъти-
борнинг самараси ўлароқ вилоят  
пахтакорлари ҳосилдорликда яна-
да юқори кўрсаткичларни қайд эта-
дилар.  

Зиёдулла МЎМИНОВ, 
«XXI asr»

Давлат ва жамоат ташкилот-
лари, соҳа экспертлари, тадбир-
кор ҳамда фермерлар иштирок 
этган  тадбирда аграр секторни 
янада ривожлантириш юзасидан 
олиб борилаётган ислоҳотлар ва 
бу борадаги қонунчилик тизими-
ни янада такомиллаштириш ма-
салалари хусусида атрофлича 
сўз юритилди. 

Очиқ мулоқот ва ишчанлик 
руҳида ўтган семинарда Олий 
Мажлис Қонунчилик палатаси 
депутати, O`zLiDeP фракцияси 
аъзоси Комилжон Эрназаров 
сўзга чиқиб,  қишлоқ хўжалиги 
соҳасидаги муаммоларни ҳал эт-
масдан иқтисодий ислоҳотларни 
муваффақиятли давом эттириб 
бўлмаслигини таъкидлади. Зеро, 
бу муҳим жиҳатга  партия Сай-
ловолди дастурида ҳам алоҳида 
урғу берилган. 

— Бугунги кунда айнан фер-
мерлар қишлоқдаги турмуш си-

Амалий семинардан — амалий натижаларга
Кеча O`zLiDeP Сиёсий Кенгаши Ижроия қўмитаси ва партиянинг парламентдаги фракцияси ташаббуси билан  Паркент 
туманида «Аграр тармоқдаги таркибий ўзгаришларни янги босқичга кўтариш ва соҳага оид қонунчиликни янада 
такомиллаштиришнинг долзарб масалалари» мавзуида амалий семинар ўтказилди

фатини белгиламоқдалар. Улар  
энг чекка ҳудудларга ҳам замо-
навий технология ва инновация-
ларни олиб киришмоқда, — дей-
ди К.Эрназаров. — Ана шундан 
келиб чиққан ҳолда O`zLiDeP 
фермерларнинг ҳуқуқ ва қону-
ний манфаатларини ҳимоялаш-
га йўналтирилган ҳуқуқий меха-
низмларнинг самарали ишлаши 
тарафдоридир. Бугунги семи-
нарнинг  моҳиятида ҳам тадбир-

кор ва фермерларнинг ҳуқуқий 
саводхонлигини ошириш, қабул 
қилинаётган қонунларнинг маз-
мун-моҳиятини тушунтириш каби 
мақсадлар мужассам. Ўрни кел-
ганда,  O`zLiDeP фракциясининг 
Ҳаракат дастурида бир қатор 
чора-тадбирларни амалга оши-
риш белгиланганини айтмоқчи-
ман. Хусусан, қишлоқ хўжалиги 
маҳсулотларини ишлаб чиқариш 
ва уни қайта ишлашни такомил-

лаштириш, умуман, кўп тармоқли 
фермер хўжаликлари сафини 
кенгайтириш каби масалаларни 
тартибга солувчи «Фермер хўжа-
ликлари тўғрисида»ги қонунга ўз-
гартиш ва қўшимчалар киритиш 
тўғрисида»ги қонун лойиҳасини 
тайёрлаш ва қабул қилинишига 
эришиш, шунингдек, қонуннинг 
жойлардаги ижросини ўрганиш 
бўйича назорат-таҳлил ишлари 
режалаштирилган. 

Ҳақиқатан ҳам ўтган давр мо-
байнида Ўзбекистон Республика-
сининг «Ер кодекси», «Тадбир-
корлик фаолияти эркинлигининг 
кафолатлари тўғрисида», «Фер-
мер хўжалиги тўғрисида», «Сув 
ва сувдан фойдаланиш тўғриси-
да» ҳамда Президентимизнинг  
«2012-2016 йилларда қишлоқ хў-
жалиги ишлаб чиқаришини яна-
да модернизация қилиш, техник 
ва технологик жиҳатдан янгилаш 
дастури тўғрисида»ги фармони 
ва қатор норматив-ҳуқуқий ҳуж-
жатлар аграр секторни жадал 
суръатлар билан ривожлани-
шини таъминловчи мустаҳкам 
ҳуқуқий асос бўлиб хизмат қил-

моқда. 
Тадбирда, шунингдек, қи-

шлоқ хўжалиги экинлари  ва 
чорва маҳсулдорлигини оши-
риш, қишлоққа саноатни олиб 
кириш бўйича ҳам фикрлар 
алмашилди. Бу борада партия-
нинг мавжуд имкониятларидан 
тўла фойдаланиш лозимлиги 
алоҳида таъкидланди. 

— O`zLiDeP томонидан 
ташкил қилинадиган амалий 
семинар ва ўқув машғулотла-
рида мунтазам қатнашаман. 
Чунки бундай тадбирларда  фа-
олиятим давомида асқотадиган  
муҳим маълумотларга эга бўла-
ман, — дейди «Аччи-Сой» фер-
мер хўжалиги раҳбари Ербол 
Давлетов. — Ўзим бошчилик 
қилаётган фермер хўжалиги му-
стақилликнинг дастлабки йил-
ларида ташкил топган. Ўшанда 
2 гектар ерда иш бошлаган бўл-
сак, айни пайтда ер майдони-
миз 102 гектардан ошади. 

Амалий семинар якунида 
муҳокама этилган барча масала-
лар юзасидан таклифлар ишлаб 
чиқилди.

Акбар МУЗАФФАРОВ, 
«XXI asr»

НИГОҲ
Нияти улуғнинг 
йўли ёруғ
Оҳангарон тумани «Тадбиркор аёл» уюшмаси раҳбари, «Гулчеҳра» 
фермер хўжалиги раиси Гулчеҳра Пўлатова бир неча йилдирки, 
хотин-қизлар ўртасида тадбиркорликни ривожлантиришга муносиб 
ҳисса қўшиб келмоқда. Ўз фаолиятини 1994 йилда кичик корхона 
очишдан бошлаган Гулчеҳра опа аввалига тикувчилик цехини йўлга 
қўйиб, қишлоқда кўплаб шогирдлар етиштирди. Имкониятлари 
кенгайгач, «Гулчеҳра» фермер хўжалигини ташкил этди

— Ўшанда баъзилар  
аёл кишига оғирлик қилади, 
дейишганди. Аммо мен аҳ-
димда қаттиқ турдим. Нои-
лож, дашт ердан  5 гектар 
ер ажратишди. Тошларни 
қўлда териб, бочкада сув 
ташиб бўлса ҳам мўл ҳосил 
етиштирдик. Шундан кейин 
менга бошқача қарайдиган 
бўлиб қолишди. Кўп ўтмай 
яна 20 гектар ер бериш-
ди. 2006 йилда ўтказилган 
тендерда ғолиб чиқиб, яна 
30 гектарга эга бўлдим. Шу 
тариқа бугун 50 гектар ерда 
ғалла етиштираяпмиз. 

Гулчеҳра опанинг 
меҳнатда чиниққанлиги ай-
нан фермер бўлганидан 
кейин барчага аён бўлди. 
Тажриба билан билим уй-
ғунлашгани сайин ўзи ҳам 
машаққати енгиллаша бо-
шлаганини ҳис қилди. Хў-
жалик аъзоларининг сидқи-
дилдан қилган меҳнатлари 
эвазига йиллик шартнома 
режаларини мунтазам ор-
тиғи билан уддалаб кела-
япти. Ўтган йили 150 тонна 
сара дон олиб, унинг 75 тон-

насини давлатга топширди. 
70 тоннадан кўпроғи эса 
хўжалик аъзолари ва кам 
таъминланган оилаларга 
тарқатилди.  

Хўжаликда қишин-ё-
зин иш қайнайди. Ғалла 
йиғим-терими якунлангач, 
бошқа дала юмушлари бо-
шланади. Ҳар бир соҳадаги 
саранжом-саришталикда 
ишбилармон аёлнинг диди 
яққол намоён бўлади.

— Баъзилар уй ташви-
шларига қандай вақт топа-
сиз, деб сўраб қолишади, — 
дейди Гулчеҳра Пўлатова. 
— Мен уйда ҳам ҳаммасига 
улгуришга ҳаракат қила-
ман. Тадбиркор қачон иши 
бошланиб, қачон тугашини 
билмайди. Ана шунга чида-
са, ҳақиқий тадбиркор бўла-
ди. Даламиз, дўконимиз, 
мол-ҳолимиз бор. Лекин дам 
олишга ҳам вақт топамиз.  
Ана шунақа гаплар...

Кўзларидан меҳр ёғи-
либ турадиган бу изланув-
чан аёл ишлари ривожини 
кўриб, янада куч-ғайрат, 
шижоатга тўлади. Янги-ян-
ги ғояларга қўл уради.  
«Тадбиркор аёл» уюшмаси 
қошида фермер  аёллар 

учун ўқув курси очиб, ер 
унумдорлигини ошириш, 
чорвачилик, балиқчилик, 
боғдорчиликка оид янгили-
кларни ўргатиб келаяпти, 
бундан ташқари, мутахас-
сислар билан биргаликда 
уларда қўшимча касбий 
йўналишлар бўйича кўник-
маларни шакллантириш,  
меҳнат бозорининг ҳозирги 
аҳволи ва истиқболини ҳи-
собга олган ҳолда қишлоқ 
хўжалик маҳсулотларини 
сақлаш, қадоқлаш ва экс-
порт килишни ташкил этиш 
бўйича  ҳам машғулотлар 
олиб бораётир.

—  Дастлаб иш бошлаган 
кезларимда битта ҳужжатга 
қўл қўйдириш учун мутасад-
диларнинг эшигида соатлаб 
турганман, — дейди у. — Қи-
шлоққа 3-4 километр яёв йўл 
босиб қайтганимда, оёқла-
рим оғриқдан зирқираб ке-
тарди. Агар раҳбар бўлсам, 
аёлларнинг  оғирини енгил 
қилиш учун зарур шароит 
яратиб беришни мақсад қи-
либ қўйгандим. Туман «Тад-
биркор аёл» уюшмасига ра-
ислик қила бошлагач, ана шу 
орзуларимни амалга оши-
ришга астойдил киришдим.

«Тадбиркор аёл» уюшма-
си қошида «Барака» кредит 
уюшмаси ташкил этилгач, 
Гулчеҳра Пўлатова кўмаги 
билан биргина ўтган йилнинг 
ўзида 1250 нафардан ор-
тиқ хотин-қиз тадбиркорлик 
соҳасида фаолият кўрсатиш 
учун кредит олиш имкония-
тига эга бўлди. Айни пайтда 
«Гулчеҳра» фермер хўжали-
ги ташаббуси билан 10 на-
фар аёл  уй меҳнати билан 
шуғулланишга жалб этилган. 
Тикувчилик ва тўқувчилик 
билан машғул бу аёллар-
нинг уйидан, оиласидан 
кўнгли тўқ. Оналик, бекалик 
билан бирга тадбиркорликни 
ҳам уддалаб келишаяпти. 

— Баъзан шунча юмуш 
бир ўзингизга оғирлик қил-
майдими, деган саволга  дуч 
келаман, — дейди Гулчеҳра 
опа. — Аёлга турмуш ўртоғи 

руҳан ёрдам бериб турса, 
ҳеч қандай қийинчиликлар 
чўт бўлмай қолади. Аввало, 
энг катта кучни оиламдан, 
фарзандларим, турмуш ўр-
тоғимдан оламан. Яна дала-
ларим менга ўзгача қувват 
беради. Далаларим — бу 
менинг ҳаётим.

Гулчеҳра опанинг кела-
жакдаги ниятлари янада би-
сёр. Фермер хўжалигини кўп 
тармоқли субъектга айлан-
тириш, балиқчилик ва чорва-
чиликни ривожлантириш, ис-
сиқхона, интенсив боғ барпо 
этишни мақсад қилган.  

Хуллас, Гулчеҳра опа 
ана шундай тиниб-тинчимас, 
фидойи инсон. Илму фази-
лати, шижоати ва тадбирли-
лиги билан оила, жамиятда 
соғлом муҳит яратишни мақ-
сад қилган O`zLiDeP  фаоли-
дан ибрат олса арзийди.

Рисолат МАДИЕВА,
«XXI asr»

Жиззах вилоятининг Пахтакор туманида истиқомат қи-
лувчи Гулнора Қосимова ҳам ана шундай замондошлари-
миздан бири. Ёшлигидан ҳисоб-китобни яхши кўрган Гул-
нора опа 2003 йилда катта иштиёқ билан «Лобар Плюс» 
хусусий корхонасини очиб, миллий безаклар берилган 
хонтахталар, ошхона мебеллари ишлаб чиқаришни йўлга 
қўйганди.

Ушбу соҳада ўзига яраша қийинчиликларга дуч кел-
са-да, ортга чекинишни ҳаёлига ҳам келтирмади. Аксин-
ча, мижоз кўнглидагидай сифатли маҳсулотлар тайёрлаш 
учун тинимсиз изланди. Шаҳарлардаги турдош корхона-
лар тажрибасини ўрганди. Самараси ёмон бўлмади. Ҳам 
аҳоли эҳтиёжларини қондирди, ҳам оиласи фаровонлиги-
ни таъминлашга эришди. 

Аслида Гулнора опанинг мўъжазгина корхонасида ҳу-
нар ўрганишга иштиёқманд ёшлар талайгина. Айниқса, 
коллеж битирувчиларининг қадами узилмайди. Опанинг 
цехида малака оширганлар орадан кўп ўтмай ўз устахона-
ларини очишмоқда.    

— Ўтган йили «Микрокредитбанк»нинг туман бўлими-
дан 70 млн. сўм кредит олиб, фаолиятимизни янада кен-
гайтирдик, — дейди Г.Қосимова. — Маҳаллий бозорла-
римиздаги таклиф ва эҳтиёжларни ўргангач, ўғлимга ҳам 
кичик бир цех очиб бердим. Айни пайтда «Пўлат қурилиш 
инвест» деб номланувчи мазкур цехда 3 нафар мутахас-
сис ишлаётир. Улар тайёрлаётган акфа эшик-ромларига 
талаб катта. Хуллас, оилавий тадбиркорлик бизнинг асо-
сий  фаолиятимизга айланди. Имкониятга қараб иш кўла-
мини кенгайтириб боришга ҳаракат қилаяпмиз. Аслида 
тадбиркорликнинг завқ-шавқи ҳам ана шунда экан. Бир 
жойда тўхтаган одам замондан ортда қолади.

Гулнора опанинг мулоҳазаларида ҳеч бир муболаға йўқ. 
Яқинда аёллар учун гўзаллик салони очгани, турли буклет-
лар, суратлар чиқарувчи хизмат шохобчаси ташкил этгани 
бунинг яққол мисолидир. 

Тўрт нафар фарзандни вояга етказаётган опа билан суҳ-
батлашсангиз, дилингиз равшан тортади, ҳавасингиз келади. 
Ғайратига, матонатига ич-ичингиздан тасаннолар айтасиз.

— Келажакда тикувчилик, гилам тўқиш цехлари очиб, 
янги иш ўринлари ташкил этиш ниятидаман, — дейди Гул-
нора опа. — Давлатимизнинг ғамхўрлигига ўз меҳнатимиз 
билан жавоб қайтариш фарзандлик бурчимиз, миннатдор-
чилигимизнинг амалдаги исботидир.

Интилганга толе ёр
Бугунги Ўзбекистонни том маънода тадбиркорлар 
мамлакати деб атасак, хато қилмаган бўламиз. 
Юртимизнинг қай гўшасида бўлманг, ўз иқтидори 
билан оила фаровонлиги, ҳудудлар равнақига 
астойдил ҳисса қўшаётган шижоатли инсонларни 
кўриб, кўнгиллар тоғдай кўтарилади

Гулбека ва «Beka Сharos»
Юртимизда аёлларга кўрсатилаётган эътибор ва 
ғамхўрлик боис улар фарзанд тарбияси билан 
шуғулланиш баробарида турли соҳаларда самарали 
фаолият юритиб, мамлакатимиз равнақига муносиб 
ҳисса қўшяптилар. Булар орасида ишбилармон опа-
сингилларимиз кўпчиликни ташкил этади

Дилноза НОМОЗОВА, 
«XXI asr»

O`zLiDeP Пастдарғом ту-
ман кенгаши раиси ўринбоса-
ри, халқ депутатлари вилоят 
кенгаши депутати, «Beka 
Сharos» хусусий корхонаси 
раҳбари Гулбека Қўчқорова 
ана шундай тадбиркор аёл-
лардан. Туман аҳли уни одам-
лар оғирини енгил қилишга 
шай, бағрикенг, оқкўнгил ин-
сон сифатида яхши билади. 

— Агар бундан йигир-
ма йил олдин «вақти-соати 
келганда тикув цехининг бо-
шлиғи бўласан» дейишса, 
асло ишонмасдим, — дей-
ди Г.Қўчқорова. — Негаки, 
илгари бундай орзу қилиш, 
тадбиркорлик фаолиятини 
тасаввурга сиғдириш қийин 
эди. Мустақиллик халқимиз 
учун янгидан-янги имкони-
ятлар эшигини очди. 2008 
йилда «Микрокредитбанк»-
дан 2 миллион сўм кредит 
олиб, тикувчилик фирмасини 
очдим. Икки нафар ходим 
билан иш бошлаганимда қий-
инчиликларга дуч келганим-
ни ҳам яширмайман. Мана, 
ҳаммаси ортда қолди. Бугунги 
кунда жамоамизда 40 нафар 
хотин-қиз доимий иш билан 
банд. Улардан 22 нафарини 
коллеж битирувчилари таш-
кил этади. Меҳнатсевар, ўз 
касбига масъулият билан ён-
дашадиган ёшларни кўрганда 
қалбим қувончга тўлади. 

Дарҳақиқат, юртимиз-
да кичик бизнес ва хусусий 
тадбиркорликни ривожлан-
тиришга қаратилаётган кат-
та эътибор дунё аҳлининг 
ҳавасини  уйғотмоқда. Ўз 

бизнесини йўлга қўйиш учун 
бел боғлаган эзгу ниятли 
инсонларга барча имтиёз 
ва шарт-шароитлар муҳайё 
этилган. Мақоламиз қаҳрамо-
ни ҳам банкдан бир неча бор 
кредит олиб, корхонани қайта 
жиҳозлаш, қўшимча иш ўрин-
лари яратишга муваффақ 
бўлди.

Айни пайтда корхонада 
90 дан ортиқ турдаги маҳсу-
лот тайёрланмоқда. Хусусан,  
аҳоли эҳтиёжи учун зарур 
бўлган кўрпа, чойшаб, ёстиқ, 
матрас, махсус ишчи кийим-
лари тикилмоқда. Улар турли 
корхона, шифохона, таълим 
муассасаларига шартнома 
асосида етказиб берилаётир. 

— Жамоадаги аҳиллик 
ишимиз унумдорлигини таъ-
минлаяпти, — дейди чевар 
Малика Холиқова. — Тикув-
чиликнинг ҳамма ҳам била-
вермайдиган сиру синоатла-
ри бисёр. Моҳир чеварлар 
кўмагида ўз меҳнатимиздан 
завқ оламиз. Баъзан тендер-
ларда ғолиб чиқиб, йирик 
буюртмалар олганда, очиғи, 
нафас ростлашга ҳам вақт 
тополмай қоламиз. Бироқ 
раҳбаримиз Гулбека Қўчқоро-
ванинг меҳрибонлиги, ғамхўр-
лиги қийинчиликни енгиб 
ўтишимизда мадад бўлади. 
Гоҳо оилавий муаммолари-
мизни ҳам худди яқинлардек 
ўртоқлашамиз, йўл-йўриқ, 
маслаҳат сўраймиз. Айниқса, 
байрамларда у кишининг эъ-
тиборидан кўнглимиз тоғдек 
юксалади. Опанинг ғайрати, 
ҳар бир ишга одиллик билан 
ёндашиши, ишбилармонлиги-
га ҳавас қиламан.

Ҳа, қўл остидагилар, қо-
лаверса маҳалладошлар 
меҳру муҳаббати, ишончини 

қозониш осон эмас. Ана шу 
масъулиятни ҳис қилиш эса 
янги ғояларнинг амалга оши-
шига қанот беради. 

Юртбошимиз савоб ишни 
ҳар ким, ҳар кун қилиши ке-
рак, деганларидек, хусусий 
корхона шаҳардаги 9-меҳри-
бонлик уйини оталиққа олган. 
Мазкур муассаса тарбияла-
нувчилари «Beka charos» ёр-
дамидан доимо баҳраманд. 
Байрамларда болажонларга 
ширинликлар улашиш анъа-
нага айланган. 

Гулбека Қўчқорова жамо-
ат ишларида ҳам фаол. Пар-
тия ғояларини тарғиб этишда 
жонбозлик кўрсатаётир. 
Бунинг натижасида кўплаб 
иқтидорли хотин-қизлар ўз 
бизнес-режаларини амалиёт-
га татбиқ қилиб, қўшимча иш 
ўринлари ташкил этишмоқда. 

Қаҳрамонимизнинг ҳам 
тадбиркор, ҳам партия фа-
оли сифатидаги режалари 
жорий йилда ҳар қачонгидан 
кўп. Хотин-қизлар ўртасида 
касаначиликни ривожланти-
риш, уларни хусусий тадбир-
корликка кенг жалб этиш, ви-
лоятда ишбилармон аёллар 
сонини ошириш шулар сира-
сидан. Шунингдек, у туман-
даги Хончарбоғ қишлоғида 
«Beka Charos» корхонасининг 
филиалини очиб, 20 нафар 
қизни иш билан таъминлаш-
ни ният қилган. 

Юртимизда Гулбека 
Қўчқоровадек инсонларнинг 
кўплиги қалбимизни фахру 
ифтихорга тўлдиради. Бу эса 
тадбиркорларга кўрсатила-
ётган юксак эътибор, юрти-
мизда ҳукм сураётган тинч-
лик-хотиржамлик ва ўзаро 
аҳиллигимиз самарасидир.

— Тадбиркорлик ва ҳу-
нармандликка ёшликдан 

ҳавасим баланд, — дейди 
корхона раҳбари Бахшул-
ла Жумаев. — Раҳматли 
онамдан ўрганганларим 
бугунги иш фаолиятимда 
жуда қўл келмоқда. Меҳнат 
ва изланишларимиз маҳ-
сулини шаҳар ва вилоят 
миқёсида ўтказиладиган 
кўргазмаларда кўрганимда 
қувончим ичимга сиғмай-
ди.

Интилганга толе ёр. 
1973 йилда Бухоро давлат 
университетининг бади-
ий графика факультетини 
битирган Б.Жумаев даст-
лаб Жондор туманидаги 
умумтаълим мактабла-
рида, кейинчалик Бухоро 
зардўзлик фабрикасида 
хизмат қилди. 1990 йил-
да  Бухоро давлат ба-
диий-меъморчилик му-
зей-қўриқхонаси ҳузурида 
зардўзлик устахонасини 
ташкил этишда бош-қош 
бўлди. Унинг ташкилотчи-
лик қобилияти  ўша кезлар-
даёқ яққол намоён бўлган 
эди.

Эндиликда тажрибали 
ҳунарманд, моҳир тад-
биркор сифатида халқ 
амалий санъатини риво-

жлантириш йўлида сидқи-
дилдан хизмат қилмоқда. 
Шу боис ўзбекистонлик 
бир гуруҳ ҳамкасблари қа-
торида жаҳоннинг кўплаб  

мамлакатлари — Англия, 
Франция, Швейцария, 
Германия, Ҳиндистон, шу-
нингдек, Ҳамдўстлик дав-
латларида ташкил этилган 
халқаро кўргазмаларда 
фаол қатнашиб, алоҳида 
эътирофга сазовор бўлди. 
1994 йилда Исломобод 
шаҳрида ташкил этилган, 
5 мингдан ортиқ тадбиркор 
ва ҳунарманд қатнашган 
нуфузли фестивалда би-
ринчи даражали дипломни 
қўлга киритганлиги, 1995 
йилда эса ЮНЕСКОнинг 
«Халқаро миқёсдаги уста» 
сертификатига сазовор 
бўлганлиги, Ўзбекистон 
Республикаси Президенти 
соврини учун ўтказилган 
«Ташаббус» кўрик-танлови 
ғолибларидан бири сифа-
тида «Тико» енгил автома-
шинаси билан тақдирлан-
ганлиги бежиз эмас. 

Аслини олганда, Бах-
шулла Жумаев халқ ама-
лий санъати анъаналари-
ни изчил давом эттириб 
келаётган сулоланинг бе-
шинчи вакилидир. Бундан 
қалбида мамнуният ва 
шукроналик туйғуларини 
ҳис этади. Сўнгги ўн йил 

давомида талабчан усто-
здан таҳсил олиб, ҳунар 
ўрганган  ёшлар сони 500 
нафардан ошади. Оила 
аъзоларига хос бўлган из-
ланувчанлик, меҳнатсе-
варлик уларни эл-юртга 
танитмоқда. Жумладан, 
катта ўғил Бобуржон мала-
кали миниатюрачи-рассом 
сифатида иш юритаётган 
бўлса, укаси Нодиржон  
моҳир заргар. 

Корхонанинг устав 
фонди йилдан-йилга му-
стаҳкамланмоқда. Дейлик, 
2010 йилда ялпи даромад 
60 млн. сўм, соф фойда 32 
млн. сўмни ташкил этган 
бўлса,  ўтган 2014 йилда 
ушбу кўрсаткичлар мос ра-
вишда 72 ва 64 млн. сўмга 
етди. 

Тадбиркор Б.Жума-
ев ҳаёт билан ҳамқадам 
бўлишга, ўз фаолиятини 
ижтимоий-сиёсий жараён-
лар билан қўшиб олиб бо-
ришга интилади. O`zLiDeP 
сафига биринчилар қа-
торида аъзо бўлганлиги 
ҳам бор гап. Бугунги кунда 
Бухоро шаҳар партия кен-
гаши фаолларидан бири, 
шунингдек, оилавий кор-

хонада ташкил этилган 
қуйи бўғин етакчисидир. 
15 нафар маслакдош-
ни бирлаштирган мазкур  
БПТ сайловолди тарғи-
бот-ташвиқот ишларини 
кучайтириш, ислоҳотлар 
моҳиятини омма онгига ет-
казишни ўз олдига асосий 
мақсад қилиб қўйган. Бу 
борада партия фаоллари 
— Раҳмат Фатуллаев, Ар-
слон Рамазонов, Муқаддас 
Жумаева, Бобур ва Нодир 
Жумаевлар куч-ғайратла-
рини аяшмаяпти. Улар-
нинг саъй-ҳаракати билан 
O`zLiDePнинг таъсир дои-
раси тобора кенгаймоқда. 

Жаҳондаги  кўплаб 
давлатларнинг музейлари 
залларидан либерал-де-
мократик ғояларни қалбига 
жо этган Бахшулла Жума-
ев ва унинг шогирдлари 
томонидан тайёрланган 
буюмларнинг жой олган-
лиги янада қувонарлидир. 
Шунинг ўзи касбга меҳр, 
юртга садоқат туйғуси 
устувор бўлган жамоада 
сиёсий дунёқараш ўзга-
риб, янгидан-янги меҳнат 
ютуқларига эришилажаги-
дан далолат беради.

Бухоро шаҳридаги «Совға»  зардўзлик 
маркази дастлаб ўз фаолиятини 4 киши 
билан бошлаган эди. 2013 йилга келиб 
оилавий корхонага айлантирилди. 
Айни кунда бу ерда 15 дан ортиқ киши 
меҳнат қилмоқда. Улар тайёрлаган 
зардўзлик ва патдўзлик маҳсулотлари 
– келин-куёвлар учун тўй либослари, 
миллий услубдаги бош кийимлари, 
пойабзаллар, ёстиқ жилдлари, чойнак 
ёпқичлари, елпиғич ва бошқа хил 
совғабоп буюмлар нафис ҳамда 
бежиримлиги билан ажралиб туради.

Бахшулланинг «Совға»си

Асхор ИСТАМОВ,
«XXI asr»



Таъкидлаш керакки, ҳудудда партия-
нинг аниқ мақсадга йўналтирилган саъ-
й-ҳаракатлари яхши самара бераяпти. 
Бошланғич ташкилотлар ва аъзолар со-
нини ошириш, фаолиятнинг сифат кўр-
саткичларини янада яхшилаш, шунин-
гдек, қуйи бўғинларнинг электорат билан 
ҳамкорлиги борасида қизғин ишлар 
олиб борилмоқда. Бунда Сиёсий Кенгаш 
Ижроия қўмитасининг «O`zLiDePнинг ҳу-
дудий, туман (шаҳар) ҳамда бошланғич 
партия ташкилотлари фаолиятини муво-
фиқлаштириш ва янада такомиллашти-
риш тўғрисида»ги тартиби дастуриламал 
бўлиб хизмат қилаётганини қайд этиш 
лозим. 15 ой ичида партия аъзолари сони 
2043 нафарга ортди. Мазкур ўсишнинг 
тадбиркорлар, фермерлар, ҳунарманд-
лар, шунингдек, партиямиз дастурий ғоя 
ва мақсадларига қизиқиши кучли ёшлар 
ҳиссасига тўғри келаётгани эътиборга 
молик. Жами аъзоларнинг 2400 нафари 
аёллар ва 6156 нафари ёшлардан ибо-
рат экани эса хотин-қизлар ҳамда навқи-
рон авлодга тааллуқли масалалар доимо 
партиянинг диққат марказида эканлиги-
дан дарак беради.

Сафимизга янги аъзоларнинг кириб 
келиши уларнинг сиёсий ва ҳуқуқий  би-
лимларини ошириш, партиявий фаолият 
тўғрисидаги тасаввурларини кенгайти-
риш масаласини кун тартибига қўяди, 
албатта. Унинг муваффақиятли ҳал қи-
линиши эса БПТ раҳбарларининг фа-
оллиги, ҳар томонлама етуклиги билан 
чамбарчас боғлиқ. Бинобарин, O`zLiDeP 
вилоят кенгаши ҳузуридаги Сиёсий таъ-
лим маркази томонидан қуйи бўғинлар 
раисларини ўқитиш, уларга партия да-
стури ва уставида белгиланган вазифа-
лар хусусида маълумотлар бериш жа-
раёни изчиллик билан ташкил этилиб, 
қамрови тобора кенгаймоқда.

Рақамларга мурожаат қилайлик: 
2013 йилда 274 нафар БПТ раисининг 
малакаси оширилган бўлса, 2014 йилда 
бу кўрсаткич 368 нафарни ташкил этди. 
Юқори савияда уюштирилган ўқувларда, 
хусусан, бошланғич ташкилотларнинг 
жойлардаги ижтимоий-иқтисодий муам-
моларни ўрганиш ва партиявий воси-
талар билан  уларнинг ечимини топиш 
масаласига алоҳида эътибор қаратилди. 

Зеро, ана шундай амалий ишлар таянч 
тузилмаларнинг аҳоли билан алоқала-
ри янада мустаҳкамланишига, партия 
нуфузи юксалишига хизмат қилади. Шу 
маънода бир қанча аниқ амалий ишлар 
рўёбга чиқишида сиёсий ўқувлар муайян 
роль ўйнади, дейиш мумкин. Халқ депу-
татлари Жиззах вилоят кенгаши сессия-
сига киритилган «Халқ депутатлари ви-
лоят кенгашидаги O`zLiDeP депутатлик 
гуруҳининг ташаббуслари тўғрисида»ги 
дастурнинг қўллаб-қувватланиши  ҳам 
бунга мисол бўла олади. Унда вилоят-
да томорқа ва деҳқон хўжаликларидан 
фойдаланиш самарадорлигини ошириш, 
озиқ-овқат маҳсулотлари етиштириш 
миқдорини кўпайтириш масалалари ил-
гари сурилган. Таклифларнинг вилоят 
кенгаши сессиясигача олиб чиқилишида 
партия таянч нуқталарининг саъй-ҳа-
ракатлари сезиларли бўлди. Чунончи, 
БПТлар  фойдаланилмаётган томорқа-
лар ҳақидаги зарурий маълумотларни 
тўплаш, шунингдек, аҳоли учун керак 
бўладиган кўчатлар, экин уруғлари ва 
зарурий ахборотларни олишга кўмакла-
шиб, мавжуд ҳолат юзасидан умумий ху-
лосаларнинг шаклланишига катта ёрдам 
бердилар. Депутатлик гуруҳи аъзолари 

айнан ана шунга таяниб, тилга олинган 
дастурни ишлаб чиқдилар. 

Унга асосан аҳолининг мевали кў-
чатлар, уруғлик ва томорқа ишларида 
зарур бўлган анжомларни сотиб олиши 
учун савдо шохобчалари ташкил этиш, 

жойларда микрокредитларга бўлган 
талабни аниқлаш ва унинг қондирили-
шини таъминлаш, томорқа хўжаликла-
ридан самарали фойдаланиш, хизмат-
лар бозорини ривожлантириш, амалга 
оширилган ишларни мониторинг қилиш 
тизими бўйича ҳаракат дастурида белги-
ланган вазифаларнинг қишлоқ ва маҳал-
ла фуқаролар йиғинлари кесимида тўлиқ 
бажарилишини назорат этиш тегишли 
ташкилотларга юклатилди, туманлар 
ҳокимликларида ишчи гуруҳнинг йиғили-
шлари мунтазам ўтказиб борилди.

Маълумки, сайлов — халқ 
хоҳиш-иродасининг кўзгуси, демо-
кратиянинг таркибий қисмидир. Сай-
лов кампаниясида бошланғич пар-
тия ташкилотлари фаолиятига ҳам 
жиддий эътибор қаратилди, улар 
кўмагидан самарали фойдаланилди. 
Вилоятдан Олий Мажлис Қонунчилик 
палатасига сайланган 5 депутатдан 
2 нафари партиямиздан кўрсатилган 
номзодлардир. Халқ депутатлари 
вилоят кенгашидаги 57 та ўриндан 
25 таси ёки 43,8 фоиз депутатлик 
ўрни O`zLiDeP вакиллари эгаллади-
лар. Маҳаллий кенгашларга сайлан-
ган депутатларнинг қарийб 30 фоизи 

БПТ раислари эканлиги қуйи бўғин-
ларнинг чиндан ҳам омма орасига 
кириб бораётганидан далолат бера-
ди.

Сиёсий кампания даврида O`zLiDeP 
Сиёсий Кенгаши Ижроия қўмитаси фар-

мойишига асосан тарғибот гуруҳлари ту-
зилди. Уларнинг таркиби партия дастурий 
мақсадларини яхши биладиган, аҳолига 
тушунарли тарзда етказиб бера оладиган 
БПТ аъзолари орасидан шакллантирил-
ди.  Сайлов жараёнларида эса қуйи таш-
килотлар вилоятнинг чекка ҳудудларида 
партиядан кўрсатилган номзодлар сайло-
волди дастурларини омма орасида тарғиб 
қилиш, партиянинг сайловолди платфор-
масида белгиланган мақсадларни омма-
лаштиришда кўмак бердилар.

Ўзбекистон Республикаси Президен-
ти сайловида ҳам O`zLiDeP кузатувчила-
ри бошланғич партия ташкилотлари ора-
сидан шакллантирилди. Бундан ташқари 
таянч тузилмалар аҳолининг сайловда 
фаол иштирокини таъминлашга қаратил-
ган тарғибот тадбирларини ўтказишда 
иштирок этдилар. 

Мухтасар айтганда, дастлабки кун-
ларданоқ ислоҳотлар муваффақияти  
учун масъулиятни ўз зиммасига олишини 
эълон қилган партиянинг  барча тизимла-
ри юксак талабларга мувофиқ фаолият 
юритишлари керак. Ана шундагина олди-
мизда турган улкан вазифаларни удда-
лашга муваффақ бўламиз.

Жаҳонгир БОБОБЕКОВ, 
O`zLiDeP Жиззах вилоят кенгаши 
ҳузуридаги Сиёсий таълим маркази 
раҳбари ўринбосари

Нашр индекси: 406
Мурожаат учун телефон: (0 371) 215-63-80. 

Биз — XXI асрда яшаяпмиз!

Биз — XXI асрда ишлаяпмиз!
Сиз — «XXI ASR»га обуна бўлдингизми?

Қатъият ва изчиллик — 
муваффақиятлар омили

Жиззах вилоятида бугун O`zLiDePнинг 484 
та бошланғич ташкилоти фаолият юритяпти. 
Улар 10150 нафар либерал-демократик ғоялар 
тарғиботчисини бирлаштирган

Ҳудудларда қулай сармоявий муҳит яратиш, хорижий 
инвестицияларни кенг жалб қилиш чора-тадбирлари белгиланган 
қонун ҳужжатлари мазкур йўналишдаги ишларнинг янги сифат 
босқичига кўтарилишида алоҳида аҳамият касб этяпти. O`zLiDeP 
бошланғич ташкилотлари эса улар ижросига оид  илғор тажрибаларни 
оммалаштириш, баён қилинган вазифаларнинг ҳаётга татбиқ этилиши 
юзасидан жамоатчилик назоратини амалга ошириш борасидаги 
саъй-ҳаракатларни изчил давом эттиришлари лозим. Бунда, хусусан, 
маҳаллий бошқарув органлари, жамоат ташкилотлари, тадбиркорлар 
ва қишлоқ мулкдорлари билан ҳамкорликни янада кенгайтириш айни 
муддаодир. 
Шовот туманидаги чорвачилик ва паррандачиликка ихтисослашган 
«Темир йўл обод» мажмуасида фаолият юритаётган, 81 аъзони 
жипслаштирган БПТда ўтказилган давра суҳбатида ана шундай 
фикрлар билдирилди.
— Бошқа жойларда бўлганидек, туманимизда ҳам тадбиркорлик 
ҳаракати тобора кенг қулоч ёзаётир, — дейди партия қуйи тузилмаси 
етакчиси Қосимбой Жуманиязов. — Бизнинг вазифамиз эса хусусий 
сектор вакилларининг эмин-эркин ишлашлари учун зарур шароит 
яратилишига кўмаклашишдир. Бунинг учун электорат орасига янада 
чуқурроқ кириб боришимиз, улар билан том маънода ҳамнафас ва 
ҳамкор бўлишимиз зарур.

«Президентимиз O`zLiDePнинг VII съездидаги маърузасида хусусий мулк 
ва хусусий тадбиркорлик ривожи йўлидаги барча ғов ва тўсиқларни олиб 
ташлаш, бу соҳага тўлиқ эркинлик беришни энг устувор вазифалардан 
бири сифатида алоҳида қайд этди. Бу фикрлар бизни янада фаолроқ 
ишлашга ундамоқда. Шу маънода депутатлар, БПТлар фаолияти 
тўғрисида гапирганда, электорат вакиллари мурожаатлари билан ишлаш 
бўйича аниқ мисоллар тобора ортиб боришига интилаётганимизни 
таъкидламоқчиман. Шунингдек, партиявий ишнинг самарадорлиги 
хусусий сектор манфаатлари билан уйғун тарзда белгиланиши керак, 
деб ҳисоблайдиган маслакдошларимиз кўпайишини истардик. Тўғри, 
аксарият қуйи бўғинлар  депутатлар, турли ташкилотлар билан 
ҳамкорликда партия нуфузини янада мустаҳкамлайдиган ва аҳолининг 
унга бўлган ишончини оширишга хизмат қиладиган кўплаб хайрли 
ишларни амалга ошираяпти. Аммо уларнинг ҳаммасини ҳам самарали, 
деб бўлмайди. Бинобарин, жорий йилда партиямиз томонидан мазкур 
йўналишдаги фаолиятни янада кучайтиришга жиддий эътибор 
қаратилаяпти. Сиёсий Кенгаш Ижроия қўмитасининг тегишли қарор ва 
йўриқномалари эса ваколатларимизни мустаҳкамлаяпти». 
Бухоро туманидаги «Шейхонча» ҚФЙ ҳудудида тузилган БПТда 
жойларда тадбиркорликни  ривожлантиришга тўсиқ бўлаётган айрим 
муаммоларни бартараф этишга бағишланган амалий мулоқотда вилоят 
кенгаши депутати Иноят Нарзиев ана шундай фикрларни билдирди. 
Тадбир давомида фермерлар, тадбиркорлар, қуйи бўғинлар фаоллари 
тижорат банклари, ММТП ва бошқа ташкилотларнинг ишбилармонлар 
билан ҳамкорлигини янада такомиллаштириш юзасидан бир қанча 
таклифларни илгари сурдилар.
Ушбу мулоқотнинг «Галаосиё овози» газетасида ёритилганлиги 
кўрилган масалаларга жамоатчилик эътиборини қаратиш имконини 
берди. 

Жойлардаги бошланғич ташкилотлар қанчалик фаол бўлса, аҳолининг 
партияга нисбатан ишончи шунчалик мустаҳкамланиб бораверади. 
АТ «Агробанк» Қўштепа тумани филиалидаги бошланғич партия 
ташкилоти фаоллари ана шуни теран англаб, ғоявий-сиёсий тадбирлар 
изчиллигини таъминлашга алоҳида эътибор қаратмоқдалар. Чунончи, 
яқинда мазкур қуйи бўғин ташаббуси билан «Партия ташкилоти 
ва партиявий фаолият» мавзуида давра суҳбати ўтказилди. Унда 
O`zLiDeP тузилмалари мутасаддилари, депутатлар, ННТлар вакиллари 
ва талабалар иштирок этдилар. 
Туман кенгаши депутати Ё.Эргашев, O`zLiDeP маҳаллий кенгаши 
раиси ўринбосари И.Холмирзаев сўзга чиқиб, йиғилганларга 
«Мамлакатимизда демократик ислоҳотларни янада чуқурлаштириш ва 
фуқаролик жамиятини ривожлантириш Концепцияси»да белгиланган 
сиёсий партиялар фаолиятига доир устувор йўналишлар, партиямиз 
зиммасидаги улкан вазифалар,  сиёсий куч томонидан ўз фаолиятини 
янада кучайтиришга туртки берувчи омилларни амалиётда қўллашда 
ижтимоий воситалар ва технологиялардан самаралироқ фойдаланиш 
йўллари тўғрисида атрофлича маълумотлар бердилар. Шунингдек, 
фаоллар иштирокчиларни қизиқтирган саволларга жавоб қайтардилар. 
Тадбир ниҳоясида либерал-демократик ғояларни қўллаб-қувватловчи 
7 нафар йигит-қизга O`zLiDeP аъзолик гувоҳномалари топширилди.

Б.ИСРОИЛОВ.

Электорат билан ҳамнафас бўлайлик

Янада фаолликка ундамоқда

Ижтимоий воситалар ва технологиялар

РЕКЛАМА ЎРНИДА

Туман (шаҳар) босқичлари — 2015 йил 15 апрелдан 23 апрелга қадар;
Қорақалпоғистон Республикаси, вилоятлар ва Тошкент шаҳар босқичлари — 2015 йил 1 майдан 8 майга 

қадар;
Республика босқичи — 2015 йил 28-29 май кунлари кўрик-танловнинг очилиш маросими ва кўргазмаси, 

2015 йил 11 июнь куни кўрик-танлов ғолибларини тақдирлаш маросими бўлиб ўтади.

ҲУРМАТЛИ ТАДБИРКОРЛАР!
Кичик бизнес ва хусусий тадбиркорлик — фаровонлик калити. Шундай экан, кўрик-

танловда иштирок этинг ва Ўзбекистон Республикаси Президенти совринига эга бўлиш 
учун беллашинг!

«Ташаббус-2015» кўрик-танловига оид барча маълумотларни www.chamber.uz  сайтидан 
олишингиз мумкин.

Иштирок этиш шартлари бўйича Савдо-саноат палатасининг ҳудудий бошқармалари ва 
танлов ишчи штаби (+99871 1506009,  +99871 1506006)га қўнғироқ қилинг.

«Ташаббус-2015»
Жорий йилнинг 18 март куни Ўзбекистон Республикаси Президенти 
соврини учун тадбиркорлар, фермерлар ва ҳунармандлар ўртасида 

«Ташаббус-2015» кўрик-танловини ўтказиш бўйича Вазирлар 
Маҳкамасининг фармойиши тасдиқланди. Унга кўра, кўрик-танлов 

қуйидаги босқичларда ўтказилади:

ЖАРАЁН
РЕКЛАМА ЎРНИДА Амалда ўзини оқлаган тажриба

— Ушбу сўз лотин тилидан 
(diversificatio) олинган бўлиб, ўзгартириш, 
хилма-хиллик деган маънони беради, — 
дейди иқтисод фанлари доктори Норбой 
Узоқов. — Фанда унга шундай таъриф 
берилади: «диверсификация — бу ишлаб 
чиқарилаётган маҳсулот ассортименти, 
яъни турини кўпайтириш, янги истеъмол 
бозорларини излаб топиш, ишлаб чиқа-
ришнинг янги кўринишларини ўзлашти-
риш. Бундан кўзланган асосий мақсад эса 
ишлаб чиқариш самарадорлигини оши-
риш, иқтисодий фойда кўриш, инқироз 
хавфининг олдини олиш ҳисобланади». 

Маълумотларга кўра, айни вақтда 
мобиль телефонлари билан машҳур бўл-
ган «Nokia» компанияси ўз фаолиятини 
қоғоз ишлаб чиқаришдан бошлаган. Кей-
инчалик корхонада резина маҳсулотла-
ри тайёрлаш йўлга қўйилган. Вақт ўтиб, 
компанияда кабель ишлаб чиқариш ҳам 
ўзлаштирилган. XX  асрнинг 90-йиллари-

га келибгина «Nokia» электроника маҳ-
сулотлари ишлаб чиқаришни бошлаган. 
Мутахассисларнинг фикрича,  ҳозирги 
мавқеига пухта ўйланган диверсифика-
ция стратегияси орқали эришган.

Ўзбекистонда ҳам ишлаб чиқаришни 
диверсификация қилиш орқали  муваф-
фақиятга эришаётган кичик бизнес ва 
хусусий тадбиркорлик субъектлари сони 
йилдан-йилга кўпаймоқда. Мана, бир ми-
сол: Қарши шаҳрида фаолият юритаёт-
ган «Муродов Муродулло Рамазонович» 
хусусий корхонасида ўтган йили  олчали, 
олмали, қулупнайли ва лимонли йогурт 
ҳамда биологик қўшимчалар билан бой-
итилган кефир ишлаб чиқарилиши ҳисо-
бига сут ва сут маҳсулотлари турлари 
5-6 тадан қарийб 20 тага етказилди.

— Авваллари уч турдаги сут маҳсу-
лотлари ишлаб чиқарган бўлсак, 2014 
йилда бунинг ёнига нон ва нон маҳсу-
лотлари ҳам қўшилди, — дейди Ғузор 

туманидаги «Faunaklass» масъулияти 
чекланган жамияти раҳбари Раҳмонқул 
Тўраев. — Ихтиёримизда хориждан 
келтирилган 33 минг АҚШ долларилик 
замонавий ускуна бор. У бир кеча-кун-
дузда 5 минг дона нон ишлаб чиқариш 
имконини беради. Бундан ташқари, 80 
миллион сўмлик печь олиб келиб ўр-
натдик. Ҳозирги кунда пряник, ширин 
кулча ва кекс ишлаб чиқараяпмиз. Тай-
ёр маҳсулотларни шартнома асосида 
тумандаги таълим муассасаларига ет-
казиб бераяпмиз.

Дунёнинг кўзга кўринган компанияла-
ри ўзининг ривожланиш даврида муайян 
босқич — ишлаб чиқаришни диверсифи-
кация қилиш йўлини босиб ўтган. Турган 
гапки, амалда бу ўзини оқлаган. Шундай 
экан, бозор иқтисодиёти шароитида ди-
версификация шунчаки мажбурият эмас, 
балки замон талаби бўлмоғи лозим.

Мирзоҳид ЖЎРАЕВ.

РЕКЛАМА ЎРНИДА

Сўнгги йилларда мамлакатимизда ишлаб чиқаришни диверсификация 
қилиш масаласига алоҳида эътибор қаратилмоқда. Зеро, бугунги 
глобаллашув даврида жаҳон иқтисодчилари орасида «барқарорликни 
фақат диверсификация таъминлайди» иборасининг бот-бот такрорланиши 
бежиз эмас. Хўш, диверсификация деганда нима тушунилади?

Дарҳақиқат, Ў.Хўжаёров 
мамлакатимизда амалга оши-
рилаётган ислоҳотларда фаол 
иштирок этиб келаётган таша-
ббускор ва ташкилотчи ишби-
лармонлардан бири сифатида 
ҳурмат ва эътибор қозонган. 
Айниқса, унинг вилоятда туриз-
мни ривожлантириш борасида 
амалга ошираётган ишлари 
таҳсинга сазовор. Ўз соҳаси-
нинг билимдони қадимий ёд-
горликлар, қутлуғ қадамжолар-
ни ободонлаштириш, бетакрор 
жиҳатларини ўрганиш бораси-
да изланишлар олиб бориб, та-
рихий обидалар, зиёратгоҳлар 
ҳақида рисолалар, буклетлар 
яратишда таниқли ижодкорлар 
билан ижодий ҳамкорлик қилиб 
келаяпти. Унинг ҳаммуаллиф-
лигида чоп этилган «Қарши 
шаҳар ёдгорликлари», «Буюк 
ибрат» ва «Шаҳрисабз тарихи» 
китоблари туризм ихлосманд-
лари томонидан қизиқиш билан 
кутиб олинди.

Ў.Хўжаёров сайёҳларга 
сервис хизмати кўрсатишни 
жаҳон талаблари даражасига 
етказиш мақсадида Испания, 
Италия, Франция, Португалия, 
Бирлашган Араб Амирликлари, 
Япония, Германия, Австрия, 
Голландия, Бельгия, Венгрия, 
Чехия каби давлатлар тажри-
басини амалиётга татбиқ этиб 
келаётир. Кейинги ўн йилда ви-
лоятда туризмни ривожланти-
риш, хизмат кўрсатиш сифати-
ни ошириш ва йўналишларини 
кенгайтириш учун меҳмонхона-
лар сони, сайёҳларга кўрсати-
лаётган сервис хизмати ҳажми 
кескин оширилди. Берлинда 
бўлиб ўтган халқаро ярмаркада 
Қашқадарёнинг туристик са-
лоҳияти намойиш қилинди.

Истиқлол йилларида унинг 
ташаббуси билан тўртта янги 
корхона ташкил этилиб, ички 
инвестициялар ҳисобидан 1,5 
млрд. сўмлик қурилиш-монтаж 
ишлари бажарилди. Мазкур 
корхоналар томонидан ҳар 
йили 1 млрд. сўмдан ортиқ хиз-
матлар кўрсатилмоқда. Шаҳар 

Қашқадарёнинг туризм 
салоҳияти юксалмоқда
Ўктам Хўжаёров 1964 йили Косон туманида туғилган. 1988 йили Тошкент ирригация ва қишлоқ хўжалигини 
механизациялаш инженерлари институти, 2000 йилда Ўзбекистон Республикаси Президенти ҳузуридаги 
Давлат ва жамият қурилиши академиясини битирган. 2002 йилдан «Ўзбектуризм» Миллий компанияси 
вилоят Сайёҳлик ва экскурсиялар бюроси раҳбари, 2014 йилдан «Ўзбектуризм» Миллий компаниясининг 
Қашқадарё вилояти бўйича ваколатли вакили лавозимида ишлаб келмоқда

марказида ички инвестиция ва 
кредит маблағлари ҳисобига 1 
млрд. сўмга тенг ҳажмдаги уч 
юлдузли, 80 ўринли меҳмон-
хона мукаммал реконструкция 
қилиниб, сайёҳлар ва шаҳар 
меҳмонларини қабул қиладиган 
обод масканга айлантирилди.  
Бундан 12 йил муқаддам вило-
ятда сайёҳларга хизмат кўрса-
тадиган 2 та туристик корхона 
мавжуд эди. Бугунги кунда 20 
дан ортиқ ана шундай корхона 
сайёҳлар хизматида.

— Мустақиллик йиллари-
да юртимизда туризмни риво-
жлантириш, сайёҳлар оқимини 
кўпайтириш мақсадида кенг 
қамровли ислоҳотлар амалга 
оширилганлиги  Самарқанд-
да бўлиб ўтган БМТ Жаҳон 
сайёҳлик ташкилоти  Ижроия 
кенгашининг 99-сессияси ишти-
рокчилари томонидан алоҳи-
да эътироф этилди, — дейди 
Ў.Хўжаёров. — Халқимизнинг 
ноёб маданий бойлиги ва та-
рихий меросини тарғиб қилиш, 
халқаро миқёсда мамлакати-
мизнинг ижобий имиджини ша-
кллантириш воситаси бўлган 
туризм аҳамияти жиҳатидан 
спорт, санъат ва маданиятнинг 
бошқа соҳалари қаторидан 
муҳим ўрин эгаллайди. Туриз-
мнинг етти омили мавжуд бў-
либ, улар халқаро, экологик, 
табиий-маданий, тиббий ва бо-
шқа замонавий турлари, соҳа 
инфратузилмасини ривожлан-
тириш, тарихий ёдгорликларни 
ўрганиш, реставрация қилиш, 
кадрлар тайёрлаш ва уларнинг 
малакасини ошириш, Буюк 
Ипак йўли брендини тарғиб қи-
лишдан иборат. Вилоятимизда-
ги қадимий ёдгорликлар ҳамда 
соҳибқирон Амир Темур дав-
ридан бизгача сақланиб қолган 
бебаҳо маданий мерос билан 
танишиш, воҳанинг бетакрор 
табиатидан баҳраманд бўлиш 
учун ташриф буюрувчилар 
сони йилдан-йилга кўпаймоқда. 

Япония, Жанубий Корея, 
Россия, Германия, АҚШ, Ҳин-
дистон сингари давлатлардан 

ташриф буюраётган сайёҳлар 
Қарши шаҳридаги Одина, Кўк-
гумбаз  тарихий обидалари, 
Қашқадарё кўприги, Ерқўрғон, 
Шаҳрисабз шаҳридаги «Оқса-
рой» маданий ёдгорлиги, Китоб 
туманидаги «Ҳазрати Башир», 
Қамаши туманидаги «Лан-
гар ота» зиёратгоҳлари каби 
муқаддас қадамжолар билан 
бир қаторда мустақиллик йил-
ларида яратилган бунёдкорлик 
ишларини ҳайрат билан томо-
ша қилишаётир. 

— Вазирлар Маҳкамаси-
нинг 2013 йил 1 ноябрдаги 
«2013-2015 йиллар даврида 
Қашқадарё вилоятида туризм 
соҳасини ривожлантириш да-
стури тўғрисида»ги қарори 
асосида воҳамизнинг ўзига хос 
тарихий-маданий мероси им-
кониятларидан туризм ривожи 
йўлида самарали фойдаланиш, 
тарихий-меъморий ансамбллар 
ва обидаларни асраб-авайлаш, 
таъмирлаш, туристик ва хизмат 
кўрсатиш объектларини бунёд 
этиш ва мавжудларини янгилаш, 
транспорт инфратузилмасини 
ривожлантириш, сайёҳларга 
хизмат кўрсатиш сифатини оши-
риш, пировардида янги иш ўрин-
лари яратиш кўзда тутилган, — 
дейди Ўктам Хўжаёров. — Кўзда 
тутилган 167 та лойиҳани амал-
га ошириш учун барча манбалар 
ҳисобидан 109 млн. АҚШ долла-
рига яқин маблағ сарфлаш кўзда 
тутилган бўлиб,  шундан 48,7 
млн. доллари корхона ва таш-
килотларнинг ўз маблағи, 6 млн. 
доллари хорижий инвестиция-
лар, 2 миллиони грант, 15 млн. 
доллари давлат бюджети ҳис-
сасига тўғри келади. Шунингдек, 
тижорат банклари томонидан 
37,1 млн. доллар миқдорида ма-
блағ ажратиш назарда тутилган. 
Маркетинг талаблари асосида 
яратиладиган «VisitKashkadarya.
uz» портали имкониятларидан 
фойдаланган ҳолда вилоятнинг 
туристик бренди тайёрланди. 
Қарши ва Шаҳрисабз шаҳарла-
рининг жозибадор объектлари 
тасвирланган туристик кар-
та-схема ишлаб чиқилмоқда. 
Экотуризм имкониятларини кен-
гайтириш мақсадида Миришкор 
туманидаги Ачинкўл сув ҳавзаси 
атрофида дам олиш маскани ва 
унинг инфратузилмасини бар-
по этиш ишлари жадал давом 
этаяпти. Скутерда сузиш, ўтов 
уйлар, кичик меҳмонхона, тури-
стлар дам олиш маскани, авто-
мобиллар тўхташ жойи, мобиль 
алоқа маркази, балиқ овлашга 
мўлжалланган сув ҳавзаси қуриб 
битказилди.  Ўтовли оромгоҳ, 

пляж бунёд этилаяпти, қайиқлар, 
скутерлар келтирилади. 

Яккабоғ туманининг Хў-
жаилғор қишлоғида Амир Те-
мурнинг болалик йилларини акс 
эттирувчи музей бунёд этила-
ди. Ундан Соҳибқироннинг бо-
лалиги ва оиласи ҳақида маъ-
лумот берувчи осори-атиқалар 
жой олади. Бу ерга яқин жойда 
умумий овқатланиш шохобча-
лари, сувенир маҳсулотлари 
сотиш учун мўлжалланган сав-
до майдонлари, «Соҳибқирон 
боғи» ташкил этилади. 

Самарқанд-Шаҳрисабз авто-
магистрали бўйлаб замонавий 
туристик кемпинглар барпо этиш 
мўлжалланаяпти. Китоб тума-
нидаги Кенглик станцияси ва 
расадхонага, шунингдек, Ҳисор 
қўриқхонаси ва Китоб давлат гео-
логик қўриқхонасига ташрифлар 
бўйича туристик йўналишлар 
ишлаб чиқиш режалаштирилган. 
Мингчинор оромгоҳи ҳудудида 
меҳмонхоналар, ресторанлар 
ташкил этиш ишлари бошлаб 
юборилди. Вилоят ҳудудидаги 
43 та тарихий-маданий объект 
қайта тикланади.   Сайёҳларни 
муносиб кутиб олиш, уларда 
воҳа ҳақида ёрқин таассуротлар 
уйғотиш, маданий дам олишла-
ри учун кўнгилочар иншоотлар 
барпо этиш, бир сўз билан айт-
ганда, сайёҳлик инфратузилма-
сини ривожлантириш мақсадида 
56 та лойиҳада янги меҳмонхо-
налар, ресторанлар, кинотеатр-
лар қурилиб, ишга туширилиши 
кўзда тутилган.  Жумладан, 24 та 
янги меҳмонхона барпо этилади, 
5 тасини қайта таъмирлаш режа-
лаштирилган.

Бугун Қарши ва Шаҳриса-
бз шаҳарларида кенг кўламда 
ободонлаштириш ва кўкалам-
зорлаштириш ишлари олиб бо-
рилиб, чўмилиш ҳавзалари, кўн-
гилочар масканларда гулзорлар 
барпо этилиб, фавворалар  таш-
кил этилаяпти. Дастурга  кўра 
дам олиш масканларининг асо-
сий қисми Шаҳрисабз ва Китоб 
туманининг тоғолди зоналарида 
жойлашганлиги экотуризмни ри-
вожлантириш имконини беради. 
Хорижлик сайёҳлар ташриф да-
вомида табиат қўйнида сайр қи-
лишиб,  балиқхонадан балиқ ов-
лашлари, турли хил гиёҳлардан 
териб, дарёлар, тоғлар тарова-
тидан баҳра олишлари мумкин. 
Қарши шаҳридан  Китоб тумани 
дам олиш зоналаригача бўлган 
126 км. масофада 4 қаторли 
автомагистраль йўли қурилиши 
олиб борилаяпти.

Сайфулла ИКРОМОВ,
«ХХI ASR»

«Асака» банк —
тадбиркорга мададкор
Сир эмас, кичик бизнес ва хусусий тадбиркорлик субъектлари иқтисодиётимизнинг бозор талабларига 
жавоб беришини таъминлайдиган замонавий тузилмаларни шакллантириш, янги иш ўринлари ташкил 
қилиш ҳамда аҳоли даромадларини оширишда муҳим роль ўйнайди. Шунинг учун ҳам давлатимиз 
раҳбари ташаббуси билан амалга оширилаётган ислоҳотлар доирасида тадбиркорларни қўллаб-
қувватлаш ва соҳанинг ҳуқуқий ҳимоясини таъминлашга алоҳида эътибор берилмоқда

Юртимиз молия бозорида 
етакчи мавқени сақлаб кела-
ётган «Асака» давлат-акци-
ядорлик тижорат банкининг 
Шайхонтоҳур филиали ҳам ўз 
ваколатлари  доирасида ми-
жозларга барча турдаги банк 
хизматлари, жумладан, ҳи-
соб-касса, пул маблағларини 
сақлаш, миллий ва хорижий 
валютада кредитлар ажра-
тиш каби хизматларни тақдим 
этиб, ислоҳотлар ривожига ўз 
ҳиссасини қўшиб келмоқда. 
Хусусан, филиал аҳолидан 
ва юридик шахслардан жалб 
этилган бўш пул маблағла-
рини иқтисодиётнинг муҳим 
ишлаб чиқариш соҳаларига 
самарали йўналтириб, ма-
блағларни мижозлар ва акци-
ядорларнинг манфаатларига 
мос равишда кўпайтириб бо-
раяпти. 

Шу ўринда тадбиркор-
ликни янада ривожлантириш 
мақсадида банк томонидан 
ажратилаётган кредит ма-
блағлари ҳажми йилдан-йил-
га ортаётгани ўз натижалари-
ни бераётганини таъкидлаш 
жоиз. Мазкур йўналишдаги 
ишларни жорий йилда ҳам 
қизғин давом эттиришни 
мақсад қилган молия муас-
сасаси эришилган ютуқлар-
ни мустаҳкамлаш, бу йўлда 
ишонч ва кўтаринкилик билан 
олға ҳаракатланишни режа-
лаштирган.

«Асака» банк Шайхон-
тоҳур филиали кредит порт-
фели ҳажми 2015 йил 1 
апрель ҳолатига 70,9 млрд. 
сўмдан ошган бўлиб, кредит 
қўйилмаларининг асосий қис-
мини узоқ муддатли кредит-
лар ташкил этади. 

Бундан ташқари, филиал 
томонидан 2015 йил бирин-
чи чораги мобайнида кичик 
бизнес ва хусусий тадбир-
корликни қўллаб-қувватлаш 
учун жами 16,0 млрд. сўм 
миқдорида кредит маблағла-
ри йўналтирилган бўлиб, бу 
маблағлар Тошкент шаҳрида 
ишлаб чиқариш, сервис ва 
хизмат кўрсатиш кўламини 
кенгайтириш, ҳудуд иқтисоди-
ёти ва ижтимоий турмушини 
юксалтиришга хизмат қил-
моқда.

Ана шу давр давомида 

муассаса томонидан хизмат 
кўрсатиш ва сервис соҳаси-
ни ривожлантириш учун 2,1 
млрд. сўм, ноозиқ-овқат то-
варлари ишлаб чиқарувчи 
тадбиркорлик субъектларини 
қўллаб-қувватлаш учун 2,4 
млрд. сўм  миқдорида кредит-
лар ажратилди.  

Бунинг самараси ўлароқ 
тадбиркорлик субъектлари-
нинг молиявий ва моддий-тех-
никавий салоҳияти мустаҳкам-
ланиб бормоқда. Масалан, 
банк билан ҳамкорликни йўлга 
қўйган «Agro prom holding» ма-
съулияти чекланган жамияти 
ажратилган кредит сармояси 
эвазига қаддини тиклабгина 
қолмасдан айни кунда босқич-
ма-босқич ривожланиш дасту-
рини муваффақиятли амалга 
оширмоқда. Паррандачиликка 
ихтисослашган мазкур МЧЖда 
яқинда яна 6 та янги иш ўрни 
яратилди.

Жаҳон тажрибасидан маъ-
лумки, янги ташкил этилган 
тадбиркорлик субъектлари-
нинг оёққа туриб олиши осон 
кечмайди. Бундай паллада 
уларни изчил равишда қўл-
лаб-қувватлаш, тасарруфи-

даги бошланғич молиявий 
манбааларини кўпайтиришга 
фаол кўмаклашиш лозим. 

Шуни инобатга олган банк 
филиали томонидан 2015 йил-
да кичик бизнес ва хусусий 
тадбиркорликни ривожланти-
риш учун 90,0 млрд. сўм миқ-
дорида кредитлар ажратиш 
режалаштирилган. Жумладан, 
хизмат кўрсатиш ва сервис 
соҳаси учун 6,5 млрд. сўм, аёл-
лар тадбиркорлигини  ташкил 
этиш ва ривожлантириш учун 
3,6 млрд. сўм, озиқ-овқат ва 
ноозиқ-овқат товарлари ишлаб 
чиқарувчи тадбиркорлик субъ-

ектларини қўллаб-қувватлаш 
учун 12,4 млрд. сўм миқдори-
да кредит ажратилиши кўзда 
тутилган.

Бир сўз билан айтганда, 
«Асака» банк Шайхонтоҳур  
филиали молия бозорида 
истиқболли, жадал ривожла-
наётган, бозор муносабатла-
рига ўз вақтида муносабат 
билдираётган, мижозларга 
кўрсатилаётган хизматлар 
кўламини доимо кенгайтира-
ётган банк сифатида ўз ўр-
нини тобора мустаҳкамлаб, 
мижозлар ишончини қозон-
моқда.

Рустам АБИДОВ, «BekMega Textile» масъулияти чекланган жамияти раҳбари: 
— Давлатимиз раҳбари мамлакатимизни 2014 йилда ижтимоий-иқтисодий ривожлантириш якунлари ва 2015 йилга 

мўлжалланган иқтисодий дастурнинг энг муҳим устувор йўналишларига бағишланган Вазирлар Маҳкамаси мажлисидаги 
маърузасида тадбиркорлик соҳасида ишбилармонлик муҳитини яхшилаш, кичик бизнес ва хусусий тадбиркорлик 
ривожи учун янада қулай шароитлар яратишга қаратилган чора-тадбирларни ҳар томонлама қўллаб-қувватлаш 
зарурлигини таъкидлаб ўтдилар.

Мамлакатимизда олиб борилаётган ислоҳотлар натижасида тадбиркорлик ва кичик бизнес субъектлари ривожи 
учун кенг имкониятлар яратилган бўлиб, улар томонидан сифатли маҳсулотлар ишлаб чиқариш ва хизматлар кўрсатиш 
борасида салмоқли ишлар олиб борилмоқда. Иқтисодиётимизнинг юқори суръатларда ўсаётгани, мамлакатимиз 
бозорлари турли маҳсулотлар ва хизматлар билан тўлиб бораётгани ҳамда республикамиз аҳолисининг турмуш 
фаровонлиги кундан- кунга яхшиланаётгани бунинг яққол далилидир. Ҳозирги кунда ички ва ташқи бозорларга товарлар, 
хизматлар етказиб беришда тадбиркорлик субъектлари ўртасида кучли рақобатни кузатишимиз мумкин. Айниқса, 
жадал суръатларда ривожланиб бораётган саноат маҳсулотлари ишлаб чиқариш соҳаси мамлакатимиз иқтисодиётининг 
негизига айланиб бормоқда.

Корхонамиз фаолияти тўқимачилик маҳсулотлари ишлаб чиқаришга ихтисослашган. Сифатли ва рақобатбардош 
маҳсулотларни мижозларимизга етказиб беришда «Асака» банкнинг ҳиссаси катта бўлмоқда.

Ушбу соҳада иш бошлаб, уни ривожлантириш учун тажрибамиз етарли бўлгани билан олдимизга қўйган 
режаларимизни амалга ошириш учун сармоя керак эди. Цехларимизга замонавий ускуналар ўрнатиш мақсадида 
молиявий кўмак олиш учун «Асака» банкнинг Шайхонтоҳур филиалига мурожаат этдик. Банк ходимлари бизнес 
режамизни қисқа муддатда кўриб чиқиб, малакали маслаҳатларини берган ҳолда лизинг битимини туздилар. 

Ускуналар олиб келингач, ишлаб чиқариш ҳажмини  бир неча баравар кўпайтиришга эришдик. Айни кунда сифати 
жаҳон стандарти талабларига жавоб берадиган тўқимачилик маҳсулотларимиз маҳаллий ва хорижий истеъмолчиларга 
етказиб берилмоқда. Бундан ташқари, корхонамизда 50 тага яқин янги иш ўрни ташкил этилди. 

Эътибор ва кўмак тараққиёт сари етаклайди. Шу маънода «Асака» банк жамоасининг молиявий хизматидан, 
мижозларга  кўрсатаётган ёрдамидан миннатдор эканимизни айтиб ўтмоқчиман. Бундан кейин ҳам ушбу молия муассаси 
билан яқин ҳамкорлик қилиб, истиқболли лойиҳаларни рўёбга чиқариш ниятидамиз.

Шавкат ЗАИТОВ, «BUILD TECH LEASING» масъулияти чекланган жамияти раҳбари:
— Мамлакатимиз мустақилликка эришганидан сўнг биз — тадбиркорларга иш фаолиятимизни йўлга қўйиш ва 

ривожлантириш учун катта имкониятлар яратилди. Масалан, ўзим тадбиркорлик фаолиятини йўлга қўйиб, катта 
муваффақиятларга эришдим. Бунда, албатта, «Асака» банкининг муҳим ҳиссасини таъкидлаб ўтиш жоиздир. 

«Асака» банк республикамиздаги етакчи ва энг илғор банклардан бири бўлиб, барқарор ривожланиб бормоқда. 
Банк фаолиятига халқаро агентликлар томонидан берилган юқори рейтинг баҳолари ҳам сўзимизга исбот бўла 
олади. Жумладан, «Moody’s Investors Service» ва «Fitch Ratings» каби жаҳоннинг етакчи ва нуфузли халқаро рейтинг 
агентликлари  томонидан қаторасига бир неча йиллардан бери мазкур банкка юқори рейтинг баҳолари берилиб, 
фаолияти «Барқарор» дея баҳоланмоқда. Бу мамлакатимиз ва хорижда «Асака» банкига бўлган ишончнинг ошиб 
бораётганлигидан далолатдир. Банкда мижозларга хизмат кўрсатиш юқори даражада йўлга қўйилган. Биз ўзимизнинг 
молиявий масалаларимизни банк билан бирга тез муддатда ҳал қилишга ўрганганмиз.

Тошкент шаҳрида фаолият юритаётган корхона, фирмалар ҳамда ташкилотларга лизинг хизматлари кўрсатишни 
янада яхшилаш мақсадида мамлакатимизда ишлаб чиқарилаёган юк автотранспорти воситаларини сотиб олиш учун 
мазкур филиалга мурожаат қилдик. Банк ҳодимлари сўровимизни қисқа муддатларда кўриб чиқиб, имтиёзли шартларда 
ижобий ҳал қилиб бердилар. Банк кредитлари ҳисобига мамлакатимизда ишлаб чиқарилган юк ташувчи ва қурилиш 
материалларини етказиб берувчи 20 дона автотранспорт воситасини харид қилдик.

Ҳозир ушбу автотранспорт воситалари Тошкент шаҳрида қурилаётган бино-иншоотлар ва аҳолига қурилиш 
материалларини етказиб бериш учун хизмат кўрсатмоқда. Ушбу лойиҳанинг амалга оширилиши натижасида 35 та янги 
иш ўрни яратилиб, шундан 10 тасига касб-ҳунар коллежлари битирувчилари қабул қилинди. Ўтган йилнинг ўзида 2,0 
млрд. сўмга яқин миқдорда хизматлар кўрсатдик. Бу йилги режаларимиз янада катта. Уларни амалга оширишда «Асака» 
банк жамоаси бизни қўллаб-қувватлашига ишонамиз. 

Сифатли маҳсулотга
харидор ҳамиша топилади
Самарқанд шаҳридаги «Бофанда» масъулияти чекланган жамияти эшигидан кириб борарканмиз, 
айвон остида гурунглашиб ўтирган қиз-жувонларга кўзимиз тушди. Суриштирсак, улар корхонанинг 
довруғини эшитиб, ишга кириш ниятида келишган экан. Бу ҳол бизни ҳам бефарқ қолдирмади
Муҳаббат РАВШАНОВА,
«XXI asr»

Маълум бўлишича, мазкур 
МЧЖ инқироз ёқасига келиб 
қолган эски трикотаж фабрикаси 
негизида ташкил этилган. 2009 
йилгача  очиқ акциядорлик жа-
мияти шаклида фаолият юрит-
ган корхонада ички ва ташқи 
бозор талабларига мослашиш 
осон кечгани йўқ, албатта. Дав-
лат дастури асосида ишлаб 
чиқариш жараёнини модерни-
зациялаш ҳисобига «Бофанда» 
тез орада қаддини тиклаб, та-
раққиёт сари юз ютди. Бу бора-
да хорижий ишбилармонлар би-
лан яқин ҳамкорлик ўрнатилгани 
муҳим аҳамият касб этганини 
алоҳида таъкидлаш жоиз.

Қаранг, бизнинг ташри-
фимиз корхона директори, 
O`zLiDeP фаоли Азиз Аҳроров-
нинг Жанубий Кореядан хизмат 
сафаридан қайтган кунга тўғри 
келиб қолибди.

— Бозор иқтисодиётининг 

ўзига хос мезонлари бор, — де-
йди суҳбатдошимиз. — Улар 
тинимсиз меҳнат ва изланишни 
талаб этади. Буни ўз тажрибамиз-
дан яхши биламиз. Фаолиятни 
бошлашдан аввал эски бинони 
қайта таъмирладик. Асосий иш 
қуролимиз бўлган тикув машина-
лари Япония, Италия ва Жанубий 
Корея каби давлатлардан келти-
рилган. Уларнинг сони мингтага 
яқинроқни ташкил этади. Ҳозирча 
200 та янги иш ўрни яратилган. 
Чеварларимиз куч-ғайрати билан 
40 хилдан ортиқ замонавий кий-
им-кечак ишлаб чиқарилмоқда. 
Илғор технологияларга таяниш ўз 
самарасини бераётир. Муҳими, 
ишлаб чиқариш жараёни тобора 
кенгайиб бормоқда. Ўтган йили 
илк бор экспорт фаолияти йўлга 
қўйилиб, Белорусь давлатига 397 
млн. сўмлик кийим-кечак сотил-
ди. Россия ҳудудида савдо уйи 
ташкил этилгани эса маҳсулот-
ларимизга бўлган қизиқиш ортиб 
бораётганидан даракдир.

Корхона раҳбарининг таъ-

кидлашича, Жанубий кореялик 
инвесторлар билан бўлган уч-
рашувлар чоғида бир қатор лой-
иҳаларни амалга оширишга кели-
шиб олинган. Дастлабки ишлар 
бошлаб юборилди. Жумладан, 
600 тадан ортиқ тикув машинаси 
келтирилиб, кенг ва ёруғ цехлар-
га жойлаштирилди. Янги цех қиш-
ки курткалар, спорт либослари 
тайёрлашга мўлжалланган. Энг 
муҳими, ишга янги қабул қилин-
ган хотин-қизларга хорижлик му-
тахассислар замонавий техноло-
гиялар асосида соҳа сирларини 
ўргатишмоқда.    

Ҳадемай «Бофанда» қоши-
да дизайнерлик марказини таш-
кил қилиш режалаштирилган. Бу 
ерда мамлакатимиз маҳаллий 
саноат корхоналари учун мала-
кали дизайнерлар тайёрланади.

— Мен эски корхонада ҳам 
ишлаганман, — дейди цех бо-
шлиғи Раъно Аҳророва. — Қиш ва 
кузда томдан чакка ўтар, бинода 
шарт-шароит йўқ эди. Эндиликда 
манзара бошқача. Тушликда ош-

хонада бепул тамадди қиламиз. 
Яқинда ишга қатнашимиз учун 
автобуслар ажратилишини эши-
тиб, янада қувондик. Жамоамиз-
да меҳнат қилаётган 60 нафар 
хотин-қизнинг 40 нафарга яқини 
касб-ҳунар коллежлари битирув-
чиларидир. Нигора Рашидова, 
Манзура Ғаффорова, Гулбаҳор 
Ёқубова, Моҳира Маърупова 
каби ҳамкасбларим белгиланган 
режа-топшириқларни ошиғи би-
лан бажариб, илғорликни қўлдан 
беришмаяпти. 

Хуллас, бугун «Бофанда»да 
иш қизғин. Маҳсулотлар савдо-
сига оид 200 хилдан ортиқ товар 
белгилари ҳам шу ернинг ўзида 
тайёрланмоқда. Самарқанд че-
варлари тиккан бежирим кий-
им-кечакларга нафақат ички, 
балки ташқи бозорда ҳам та-
лаб-эҳтиёж ошиб бораётгани 
бежиз эмс. Ўтган йилги хари-
дорлардан бири — Белорусь 
Республикасидан яна 1 млн. 
долларлик маҳсулотга буюртма 
олингани фикримизга мисолдир.

Фахриддин НУРАЛИЕВ,
«XXI asr»

ҲАЁТ ҲАҚИҚАТЛАРИ

ЮЗга 
лашиш 
асидан...

Социо логларнинг фикрича, XXI аср охирига бориб 
дунёда 85 ёшдан ошган кексалар сони сезиларли 
даражада кўпаяди
Акбар МУЗАФФАРОВ,
«XXI asr»

Маълумотларга қара-
ганда, ўтган асрнинг ўрта-
ларида дунёда 80 ёшдан 
ошган 14 миллион киши ис-
тиқомат қилган бўлса, 2050 
йилга бориб уларнинг сони 
400 млн.дан ошиши мумкин. 
Бошқача айтганда, авлод-
лар алмашинуви ўртасидаги  
мувозанат кекса кишилар 
томонига ўзгариб бораётир. 
Дунё тарихида илк бор 65 
ёшдан катта бўлган кишилар 
сони 5 ёшгача бўлган бола-
лар сонидан ошиб кетиши 
айтилмоқда. Бу нимадан 
далолат? Демак, инсонлар 
ўз саломатликлари ҳақида 
ҳар доимгидан-да кўпроқ 
қайғуришмоқда. Шу билан 
бирга, XXI аср табобати ка-
салликка қарши инновацион 
технологиялар ёрдамида са-
марали курашиш имконини 
бераётир. 

Жаҳон соғлиқни сақлаш 
ташкилотининг ўтган йили 
эълон қилинган ҳисоботида 
Ер юзидаги одамлар ҳаёти-
нинг давомийлиги узайган-
лиги қайд этилади. Унда ёзи-
лишича, 2012 йилда туғилган 
қиз боланинг кутилаётган 
умр кўриш давомийлиги 73, 
ўғил болаларники эса 68 
йилни ташкил этмоқда. Бу 
1990 йилда туғилган бола-
нинг ўртача умр даражаси 6 
йилга узайганлигини кўрса-
тади. 

Африка мамлакатлари-
да ҳам инсонларнинг умри 
узайгани қайд этилмоқда. 
Хусусан, Либерияда 42 ёш-
дан 62 ёшга, Эфиопияда 45 
дан 64 га, Мальдив Орол-
ларида 58-77, Камбоджада 
54-72 ва Руандада 48 ёшдан 
65 ёшгача узайган. Аммо 
Ангола, Конго Демократик 
Республикаси, Кот-д`Ивуар, 
Лесото, Мозамбик, Нигерия, 
Сьерра-Леоне, Марказий 
Африка Республикаси ва 
Чадда ўртача умр давомий-
лиги 55 йилга ҳам етмаяпти. 

Кўриниб турганидек, бу 
борада ривожланган ва ри-

вожланаётган мамлакатлар 
ўртасидаги тафовут сақла-
ниб қолмоқда. Таҳлилчи-
ларнинг фикрича, даромади 
паст мамлакатларда қария-
лар ҳаётига аввало юқумли 
бўлмаган касалликлар таҳ-
дид солмоқда. Жуда кўплаб 
кишилар юрак-қон томир ва 
инсульт оқибатида ҳаётдан 
кўз юмишаяпти. Кўриш қо-
билиятининг пасайиши ва 
ақлий заифлик эса меҳнат 
қилиш имкониятини йўққа 
чиқараётир. Бунинг салбий 
оқибатларини нафақат қа-
рияларнинг ўзлари, балки 
уларнинг оилалари, қола-
верса бутун жамият ҳаёти 
мисолида кўриш мумкин.

Ривожланган мамлакат-
ларда эса фикримизнинг 
акси. У ерда умрнинг узай-
иши кўп жиҳатдан юқумли 
бўлмаган касалликларга 
қарши кураш муваффақият-
ли кечаётгани билан боғлиқ. 
Юрак хасталиклари ва ин-
сульт сабабли ҳаётдан кўз 
юмаётган эркак ва аёллар 
сони камайди. Улар қон бо-
симини назорат ва бартараф 
қилишда муваффақиятга 
эришмоқдалар. Хусусан, ду-
нёда узоқ умр кўриш бўйича 
энг юқори кўрсаткични эгал-
лаб турган Японияни олай-
лик.  Айни пайтда япон аёл-
лари  ўртача  85,  эркаклар 
эса 78 ёш умр  кўришмоқда.  
Уларнинг бундай «яшовчан-
лиги»ни мамлакат Соғ лиқни 
сақлаш вазирлиги миокард 
инфаркти ва инсульт каби 
қон-томир тизимининг оғир 
касалликларига олиб кела-
диган атеро склероз хаста-
лиги даражасининг паст 
экани билан изоҳлайди. 
Олиб  борилган тадқиқот-
ларга кўра, оммани бундай 
касалликлардан денгиз маҳ-
сулотларини кўп истеъмол 
қилиш ва ўз саломатликлари 
учун жиддий қайғуриш асрар 
экан. 

Ҳақиқатан ҳам аксарият 
япон миллий таомлари ден-
гиз маҳсулотларидан ташкил 
топган. Балиқ маҳсулотла-
рининг кўпи пиширилмаган 

ҳолда истеъмол қилинади. 
Бу эса ўз навбатида, томир-
ларда атеросклерознинг 
пайдо бўлиши ва тананинг 
артерия қон томирлари де-
ворларида турли ёғларнинг 
йиғилишига йўл қўймайди. 

Жаҳоннинг бошқа мам-
лакатлари қатори Ўзбеки-
стонда ҳам кишилар сало-
матлигини сақлаш, уларга 
муносиб турмуш шароитини 
яратишга алоҳида аҳамият 
берилмоқда.  Бунинг сама-
раси ўлароқ, юртимиздаги 
етакчи клиника ва тибби-
ёт марказларида энг илғор 
технологиялар ёрдамида 
ноёб операциялар амалга 
оширилмоқда. Масалан, ўт-
ган йили Республика ихти-
сослаштирилган педиатрия 
илмий-амалий тиббиёт мар-
казида ўтказилган мураккаб 
операциялар туфайли 100 
нафар боланинг эшитиш 
қобилияти тикланди. Респу-
блика ихтисослаштирилган 
марказининг кардиохирур-
гия мажмуасида эса сўнгги 
икки йилда 5200 нафардан 
ортиқ бемор жарроҳлик опе-
рацияларидан холи ҳолда 
даволанди. Энг асосийси, 
халқимиз ўз саломатлиги-
га бефарқ эмас. Аҳолининг 
малакали тиббий хизматдан 
фойдаланиши учун чекка ҳу-
дудларда ҳам қулайликлар 
яратилган. Бундан ташқари, 
жойларда соғлом турмуш 
тарзини тарғиб қилиш, фуқа-
роларнинг тиббий савод-
хонлигини оширишга доир 
амалий тадбирлар доимий 
равишда ўтказиб келин-
моқда. Айниқса, ижтимоий 
ҳаётда соғлом миллат ту-
шунчасини шакллантириш, 
соҳа ривожи йўлида қандай 
янгилик, қарашлар бўлса, 
барини амалиётга татбиқ қи-
лиш, салоҳиятли кадрларни 
тарбиялаш орқали тиббиёт-
ни юксалтириш билан боғ-
лиқ устувор вазифалар кенг 
қамровли дастурларда ўз 
ифодасини топаётгани яхши 
самара бераётир. 

Бунинг натижасида 
халқимизнинг ўртача умр 

кўриш даражаси 67 ёшдан 
73,5 ёшга, аёллар ўртаси-
да эса 75,8 ёшга етди. Кек-
саларни эъзозлаш йилида 
соғломлаштириш ишлари 
кўлами янада кенгаймоқда. 
Бу эса халқимизнинг турмуш 
даражаси ва сифати тобо-
ра ортиб бораётганидан, 
нуронийларимизнинг яхши 
ният, эртанги кунимизга кат-
та умид билан яшаётгани-
дан далолатдир. Қуйидаги 
рақамлар ҳам фикримизни 
тўла тасдиқлайди. Айни пай-
тда юртимизда 60 ёшдан 
ошганлар сони 2 миллион 
873 мингдан кўпроқ кишини 
ташкил этмоқда. Эътибор-
лиси, дастурда кекса ав-
лод вакилларининг жисмо-
ний тарбия ва спорт билан 
шуғулланишлари учун етар-
ли шарт-шароит яратиш, 
уларга мос сайёҳлик хизмат-
ларининг тури ва шаклини 
кенгайтириш ҳам кўзда ту-
тилмоқда. Зеро, жисмоний 
фаоллик — узоқ умр кўриш 
ва кексалик гаштини суриш-
нинг кафолати.

Ўрни келганда замонавий 
тиббиёт қўлга киритаётган 
ютуқлар ҳақида ҳам қисқача 
тўхталиб ўтсак. Чунки сўнгги 
йилларда инсон ҳаёти учун 
хавфли бўлган хасталиклар-
га ҳам самарали даво из-
ланиб, ижобий натижалар-
га эришилаётир. Хусусан, 
италиялик жарроҳ Серхио 
Канаверонинг одам бошини 
кўчириб ўтказиш бўйича ду-
нёдаги биринчи операцияни 
амалга оширмоқчи эканлиги 
ҳақидаги режаси ҳеч кимни 
бефарқ қолдирмади. Олим-
нинг фикрича, инсон боши-
ни кўчириб ўтказиш кўплаб 
одамлар, шу жумладан, он-
кологик касалликларга уч-
раган беморларнинг ҳаётини 
сақлаб қолишга имкон бера-
ди. Маълумотларга қараган-

да, шифокор бундан аввал 
бир маймуннинг бошини ик-
кинчисига кўчириб ўтказган. 
Ўшанда  жониворнинг иммун 
тизими ўзга танани қабул 
қилмаганлиги сабабли, у 
бор-йўғи 9 кун яшаган, хо-
лос. Жарроҳ бу технология-
ни янада  такомиллаштириш 
устида изланишларни да-
вом эттирмоқда. Канаверо 
услуби мижоз ва донорнинг 
таналарини улардаги ҳу-
жайралар кислородсиз яшай 
оладиган даражагача сови-
тишдан бошланади. Сўнгра 
йирик қон томирлари ҳамда 
орқа мия ажратиб олинади. 
Донор ва мижознинг орқа 
миялари махсус модда би-
лан бирлаштирилади. Шун-
дан кейин артериялар ва му-
шаклар битиб кетиши учун 
мижоз ҳаракатсизлантири-
либ, тўрт ҳафтага сунъий ко-
мага туширилади. Шифокор-
нинг сўзларига қараганда, 
мижоз ўзига келтирилгандан 
кейин ўз юзини сезади.  Бир 
йилдан кейин эса юришни 
бошлайди. Аммо соҳа мута-
хассислари жарроҳликнинг 
энг мураккаб кўриниши тех-
ник томондан заифлиги боис 
инқирозга юз тутиши мум-
кинлигини таъкидлашмоқда.

Бундан ташқари, Буюк 
Британиялик шифокорлар 
беморга биринчи марта 
ўлик юракни кўчириб ўтка-
зишга муваффақ бўлдилар. 
Тўхтаб қолган донор юраги 
жонлантирилиб, бошқа ор-
ганизмга қўйилди. Муҳими, 
юрак янги танага яхши ўрна-
шган. Беморнинг соғлиғи тез 
тикланиб, у ўзини яхши ҳис 
қилаяпти. Жарроҳлар опе-
рациянинг муваффақиятли 
ўтгани тиббиётда янги дав-
рни бошлаб беришига ишо-
нишмоқда. 

Умуман олганда, ҳозирги 
вақтда одамларнинг 100 йил 

ва ундан ҳам кўп умр кўри-
шлари учун ҳамма имконият-
лар мавжуд. Лекин азалдан 
буни фақат орзу қилмасдан, 
тўғри овқатланишни ташкил 
этиш, жисмоний машғулот-
лар, асабни зўриқишдан 
сақлаш, вақти-вақти билан 
ўзни овқатдан тийиш ва 
парҳез усули орқали танани 
покловчи  ва мустаҳкамлов-
чи муолажаларни ўтказиш 
узоқ умр кўришнинг кафо-
лати эканлиги айтиб кели-
нади. Шу орқали нафақат 
сурункали,  балки бошқа кў-
плаб хасталиклардан фориғ 
бўлиш амалиётда ўз исбо-
тини топмоқда. Мисол учун, 
Ҳиндистоннинг Хунза водий-
сида яшовчи қабила аъзола-
рининг ўртача умри 110-120 
йилни ташкил қилар экан. 
Улар камдан-кам ҳолларда 
шифокорга мурожаат қили-
шади. Бунинг сири оддий. 
Ушбу қабила ҳаётини ўрган-
ган олимларнинг  қайд эти-
шича, улар асосан ҳўл мева 
ва қўй сутидан тайёрланган 
пишлоққа ўхшаш табиий 
маҳсулотларни истеъмол қи-
лишади. Яна шуниси диққат-
га сазоворки, бу водийда 
яшовчи бахтли қабиланинг 
ҳаётида «оч баҳор» деб ата-
лувчи давр бўлиб, у 2 ойдан 
4 ойгача давом этади. Айни 
пайтда кунига бир маротаба 
қуритилган ўрикдан тайёр-
ланган ичимлик истеъмол 
қилишлари маълум бўлган. 
Қисқаси, овқатланиш тарти-
би бу қабила учун муқаддас 
саналади. 

Бир сўз билан айтганда, 
умр давомийлигини таъмин-
лаш, соғлом ва бахтли ҳаёт 
кечириш кўплаб омилларга 
боғлиқ. Бироқ ҳар бир инсон 
ўз саломатлиги ҳақида  ўзи 
бош қотирмас экан, унга ҳеч 
қандай йўл билан ёрдам бе-
риб бўлмайди. 

РЕКЛАМА ЎРНИДА

ВОҚЕАЛАР,
ШАРҲЛАР, ДАЛИЛЛАР!

Франция парламенти 
сигарет тайёрловчи 
корхоналарни ўз 
маҳсулотларини ёрқин  
белгиларсиз, бир хил 
ўрамда ишлаб чиқаришга 
даъват этмоқда. 
Узоқ давом этган 
муҳокамалардан сўнг янги 
тайёрланаётган қонун 
лойиҳасига ана шундай 
норма киритилди. Ўнг 
марказчилар мухолифати вакиллари мавжуд вазиятга баҳо 
беришар экан, мазкур чора мамлакатда ноқонуний тамаки 
савдосининг кучайиши, бюджет тушумларининг камайишига 
олиб келиши мумкинлигини таъкидлашмоқда. 
Франция соғлиқни сақлаш вазири Марисол Турэнинг 
фикрича, сигарет савдосини қатъий изга солиш фурсати 
аллақачон етган. Бу, албатта, ўз натижасини беради. Мисол 
учун, Австралияда кашандаликка қарши кўрилган чоралар 
туфайли чекувчилар сони бир йилда 3 фоизга камайган.
 Таъкидлаш жоиз,  янги қонун лойиҳаси қабул қилинса, у 
келаси йилнинг май ойидан кучга киради.

Норвегиядаги Берген 
университети профессори 
Карл-Хеннинг Калланд 
бошчилигидаги бир 
гуруҳ олимлар саратон 
хасталигига йўлиққан 
ҳужайраларни йўқотадиган 
янги дори воситасини 
ишлаб чиқиб, синовдан 
ўтказа бошлашди. Тадқиқот 
гуруҳи аъзоларидан 
бири Си-Сун Кэнинг 
таъкидлашича, лабораторияда жониворлар устида ўтказилган 
тажрибалар давомида янги препарат ўсимталарнинг 
ривожланишини тўхтатганлиги ва ҳатто бутунлай йўқ 
қилганлиги кузатилган.
Дори воситасини тайёрлашда амалдаги препаратлар билан 
бир қаторда Хитой табобатида қўлланиладиган доривор 
ўсимликлар экстрактидан ҳам фойдаланилганлигини айтиб 
ўтиш лозим.

Хабарларга қараганда, 
Қуёшдан қувват оладиган 
«Solar Impulse-2» 
самолёти экипажи Тинч 
океани устидан учиб ўтиш 
учун бир ой давомида 
Хитойда тайёргарлик 
кўради. Парвоз беш кун 
давом этиши кутилмоқда. 
Мутахассис Андре 
Боршбергнинг айтишича, 
океан устида шунча муддат 
учиш учун батареяларни юқори даражада қувватлантириш, 
экипаж аъзоларидан эса юксак касбий маҳорат талаб 
этилади. Фавқулодда ҳолатлар бўйича зарур тайёргарлик 
чоралари кўрилган. Самолёт парашютлар ва қутқарув қайиғи 
билан жиҳозланган. 
Таъкидлаш жоиз, ушбу русумдаги самолётнинг биринчи 
модели 2010 йилда илк бор узоқ муддатли йўналиш бўйлаб 
учган, ўшанда парвоз 75 дақиқа давом этган эди. Орадан 
роппа-роса 3 йил ўтгач, 26 соатли парвоз амалга оширилди. 
Тинч океани устидан ўтиш чоғида самолёт Гавайи оролида 
қўниб, батареяларини қувватлантиради. Парвоз жорий йил 
баҳорида бошланади ва АҚШнинг Финикс шаҳрида ниҳоясига 
етади. 

Жанубий Кореянинг 
«Samsung» корпорацияси 
азалий рақобатчиси «Apple’»га 
патентларни лицензиялаш 
билан шуғулланувчи 
«Smartflash» фирмаси билан 
судлашишда кўмаклашади. 
Маълумотларга қараганда, 
«Apple» судда ғалаба қозонса,  
ярим млрд. доллар маблағни тежаб қолади. 
Жорий йилнинг февралида Техас суди «Smartflash» фирмасининг 
арзномасини кўриб чиқиб, «Apple» корпорациясини iTunes 
сервисининг дастурий таъминотини ишлаб чиқишда учта патентни 
бузганликда айбдор, деб топган эди. Шу боис компания 532,9 млн. 
доллар миқдорида жаримага тортилганди. Аммо «Apple» ишнинг 
қайта кўриб чиқилишига эришди.
Эътиборлиси, «Smartflash» фирмаси «Samsung» 
томонидан ишлаб чиқариладиган Galaxy смартфонлари 
ва планшетларига ҳам худди шундай айб қўйган. Шу 
боис «Samsung» АҚШ патентлар ва савдо белгиларини 
рўйхатдан ўтказиш бюросига мурожаат қилиб, патентлардан 
иккитасининг ҳақиқийлигини текширишни сўраган, бюро 
«Smartflash» патентлари аниқ бўлмай, мавҳум нарсаларни 
тасвирлаганини тасдиқловчи хулоса чиқарганди. 
Малакали ҳуқуқшунослар иккита гигант корпорациянинг 
судда ғалаба қозониш эҳтимоли юқорилигини 
таъкидлашмоқда.

Хитойнинг марказий  ҳудудларидан бири ҳисобланган 
Хунанда юз берган сув тошқини натижасида  240 мингдан 
ортиқ одам жабр кўрди. Табиий офатнинг юзага келишига 
сурункали ёққан ёмғир сабаб бўлган. Натижада Дунтинху 
кўли сатҳи 24 метрга кўтарилган.
Хабарларга қараганда, ҳозирга қадар қарийб 15 минг киши 
хавфсиз жойларга кўчирилди. Ҳудудда электр таъминоти 
издан чиқиб, йўллар вайрон бўлган. Шу боис бир қатор 
аҳоли пунктлари ташқи дунёдан бутунлай узилиб қолганлиги 
таъкидланмоқда. 

Қонун лойиҳасига 
ўзгартиш киритилди

Саратоннинг давоси бор

«Solar Impulse-2»да 
беш кунлик парвоз

Гина-кудурат  унутилди

Тошқин келтирган талафот

Икки кун давом этган тадбирда 
кичик бизнес ва хусусий тадбир-
корликни ривожлантириш, янги иш 
жойлари ташкил этиш, аҳолининг 
кенг қатламлари, айниқса, касб-ҳу-
нар коллежлари битирувчилари ва 
хотин-қизларнинг банк хизматлари-
дан фойдаланишларини янада кен-
гайтириш билан боғлиқ масалалар 
хусусида атрофлича сўз юритилди. 
Турли давлат ва жамоат ташкилот-
лари вакиллари, тадбиркорлар, 
фермерлар, касб-ҳунар коллежлари 
битирувчилари иштирок этган семи-
нарда аҳоли турмуш сифатини яна-
да яхшилаш, жойлардаги айрим му-
аммо ва камчиликларни ҳал қилиш 
йўллари, бизнес соҳасида яратила-
ётган шарт-шароит ва имтиёзлар, 
аёллар ва ёшлар тадбиркорлиги, 
оилавий бизнесни ривожлантириш 
бўйича  батафсил маълумотлар бе-
рилди.

Қайд этилганидек,  кейинги 
йилларда тадбиркорлик субъект-
ларига кредитлар ажратиш меха-
низми янада такомиллаштирилди, 
банк-молия тизимида ислоҳотлар 
тобора чуқурлаштирилиб, тадбир-
корларга консалтинг хизматлари 
кўрсатиш ҳамда ёшлар, энг авва-
ло, касб-ҳунар коллежлари бити-
рувчиларининг бизнес лойиҳалари 
учун имтиёзли микрокредитлар 

ажратиш кенг йўлга қўйилди.
Давлатимиз раҳбарининг 2006 

йил 5 майдаги «Микрокредитбанк» 
акциядорлик-тижорат банкини 
ташкил этиш тўғрисида»ги фармо-
ни асосида фаолиятини бошлаган 
мазкур молия муассасаси қисқа 
давр мобайнида ўзининг кам фоиз-
ли микросармоялари билан, хусу-
сан, аёл тадбиркорларнинг  ишон-
чини қозонди ва уларнинг яқин 

ҳамкорига айланди. Масалан, банк 
томонидан кичик бизнес ва хусу-
сий тадбиркорлик субъектларига 
бошланғич сармояларни шакллан-
тириш учун берилаётган микрокре-
дитнинг йиллик устамаси 3 фоизни 
ташкил этмоқда. Бу эса бизнесини 
эндигина бошлаётган ишбилар-
монлар учун айни муддаодир.

Банк мутасаддилари маълум 
қилишганидек,  жорий йилнинг ўт-
ган ойлари давомида мазкур соҳа 
тараққиёти учун ажратилган жами 
микросармоялар ҳажми қарийб 30 
млрд.  сўмни ташкил қилди. Жум-
ладан, касб-ҳунар коллежлари би-
тирувчиларига 1 млрд. сўмдан зиёд 
микросармоялар ажратилди. Хо-
тин-қизлар тадбиркорлигини риво-
жлантиришга ҳам алоҳида эътибор 
қаратилаяпти: 308 нафар тадбиркор 
аёлни молиявий қўллаб-қувватлаш 
учун 13 млрд. сўмдан зиёд кредит 
маблағлари йўналтирилди. Банк-
нинг Сирдарё вилоят филиали фа-
олиятига ана шу нуқтаи назардан қа-

раладиган бўлса, ажратилган жами 
микросармоялар ҳажми 1,6 млрд. 
сўмни, яратилган иш ўринлари эса 
402 тани ташкил этади. Эътиборли-
си, истиқболда банк ёшлар ва аёл-
лар тадбиркорлигини қўллаб-қувват-
лашни янада кучайтиришни устувор 
йўналиш сифатида белгилаган. 

Жонли мулоқотлар чоғида 
тадбиркорлик субъектлари фа-
олиятини янада такомиллашти-
риш, коллежлар битирувчилари 
бандлигини таъминлаш борасида 
тегишли ташкилотлар, маҳаллий 
ҳокимликлар билан биргаликда 
амалга ошириладиган чора-тад-
бирлар белгилаб олинди. 

«Микрокредитбанк» респу-
блика бошқаруви масъул ходими 
Зулфия Каримованинг сўзларига 
қараганда, режага биноан шу син-
гари семинарлар Қорақалпоғистон 
Республикаси ва барча вилоят-
ларнинг меҳнат ресурслари зич 
жойлашган ҳудудларида ҳам ўтка-
зилади.

Тадбиркор аёллар ва битирувчи
ёшларга эътибор янада кучайтирилади

Боёвут ва Сирдарё туманларида «Микрокредитбанк» сармоялари – тадбиркорлик, 
бунёдкорлик ва тараққиёт хизматида» шиори остида семинар ўтказилди

 Мусурмон РЎЗИЕВ,
«XXI asr»

Икки дўст суҳбатидан:
— Таътилни қаерда ўтказдинг?
— Уч кунини тоғда.
— Қолганини-чи?
— Гипсда...

***
— Бу қанақаси? — деди ижарачи 

уй эгасига. — Ярим йилдан бери 
яшайману, лекин ванна йўқлигини 
энди айтаяпсиз.

***
Хотин эрига деди:
— Нега уйга эрталаб соат 5 да 

келдингиз?
— Бунақа пайтда яна қаерга ҳам 

боришим мумкин?
***

— Менинг эгизак қизалоқларим 
бор.

— Уларни бир-биридан қандай 
ажратасиз?

— Холларига қараб. 
Малласочининг ўнг, қорасочининг чап 
қўлида холи бор.

***
Икки дугона суҳбатидан:
— Фолбинларга ишонасанми?
— Йўқ.
— Нега?
— Ўтган куни биттасиникига 

бордим. Эшигини қоқсам, «ким у» 
дейди...

Фахриддин НУРАЛИЕВ тайёрлади.

O`zLiDeP Тошкент вилоят 
кенгаши партиянинг Юқори 

Чирчиқ туман кенгаши 
раисининг биринчи ўринбосари 

Адолат Қамбаровага акаси
Нажмиддин ҚАМБАРОВнинг

вафоти муносабати  билан 
чуқур таъзия изҳор этади.

O’zLiDeP Қашқадарё вилоят 
кенгаши Сиёсий таълим 

маркази раҳбари Дилором 
Азизовага онаси

Муаттар ҲАМРОЕВАнинг
вафоти муносабати билан 

чуқур ҳамдардлик билдиради.

Бунинг сабабини ҳеч ўйлаб 
кўрганмисиз? Юқоридаги 
саволга кўпчилик соат чап 
қўлга тақишга мослаб ишлаб 
чиқарилгани учун, дея жавоб 
беради. Хўш, нима учун соат 
чап қўлга тақишга мослаб 
ишланади? Агар тарихга 
назар ташлайдиган бўлсак, бу 
саволга аниқ жавоб топамиз. 
Биринчи бўлиб қўлга 
тақиладиган соатни 1868 
йилда Патек Филипп ихтиро 
қилган. Бу аслида қимматбаҳо 
тошлар билан безатилган 
билагузук бўлиб, унга соат 
ҳам жойлаштирилган ва 
аёллар тақишган. 1904 йилда 
бразилиялик ҳарбий учувчи 
Алберта Сантос Дюмонт 
соатсоз дўсти Луис Карттердан 
ҳар қандай ҳолатда ҳам ечмай 
тақиб юрса бўладиган қўл 
саотини ясаб беришни илтимос 
қилади. Карттер эса ҳар 
тарафлама қулай бўлган қўл 
соатини эркакларга мўлжаллаб 
яратади. 
«Сантос қўлсоати» деб 
номланган бу соатлар 1911 
йилдан бошлаб оммалашган 
тарзда сотувга чиқарилади. 
Кейинчалик Франция, 
Швецария каби давлатларда 
қўл соати тақиш урфга киради. 
Зеро, чўнтак соатларига 
қараганда бу анча қулай 
эди. Албатта, Карттер 
мазкур соатни чап қўлга 
мослаб ясаган. Сабаби инсон 
қилаётган ишини одатда ўнг 
қўл билан бажаради. Чап қўлга 
тақилган соат эса ишлаётган 
кишига халақит бермайди. 
Шу билан бирга, соатнинг 
механик бурамалари ҳам чап 
қўлга мослаб жойлаштирилган. 
Агар соатни ўнг қўлга 
тақсангиз, уни бураш ноқулай 
бўлади. Ўнг қўлга тақилган 
соатларнинг бузилиши, дарз 
кетиш эҳтимоллари ҳам кўп. 
Инсон ташқи хавфдан ўзини 
ҳимоя қилиш мақсадида 
юзини доимий равишда ўнг қўл 
ёрдамида тўсишга одатланган. 
Шунинг учун соатларни чап 
қўлга таққан афзал.

Соат нега 
чап қўлга 
тақилади?

Бугун бозору дўконларда бедана гўшти ва тухумини иста-
ганча топиш мумкин. Бир сўз билан айтганда, беданачилик 
бизнеснинг ўзига хос йўналишига айланди. Жумладан, Бухо-
ро туманидаги «Мурғак» фермер хўжалигида бу борада сал-
моқли ишлар қилиняпти. Асли касби зоотехник бўлган Мубин 
Маҳкамов узоқ йиллар паррандачилик корхонларида фаолият 
кўрсатгани боис соҳа сирларидан воқиф бўлган.

— Фермерликни йўлга қўйганимизга ўн беш йил бўлди, — 
дейди Мубин ака. — Беданани эса олти йилдан буён боқяпмиз. 
Сабаби парранда билан шуғулланишнинг ўзига хос жиҳатлари 
бор. Гарчи назарий билимлар етарли бўлса-да, амалиётда та-
жриба асқотади. Шунинг учун ҳам билимларимни ошириш мақ-
садида чет элларда бўлдим. Уларнинг бу борадаги тажриба-
ларини қунт билан ўргандим. Хусусан, Россия ва Болтиқбўйи 
республикаларида паррандачилик билан шуғулланаётган тад-
биркорлар билан мулоқотда маслаҳатлар олдим. 

 «Етти ўлчаб бир кес» нақлига амал қилган Мубин аканинг 
ҳозирда эришган натижалари ҳавас қилса арзигулик. Фермер 
беданаларни инкубатор усулида кўпайтириш баробарида улар 
учун мўлжалланган омухта емни ҳам ўзи ишлаб чиқаради. Хў-
жаликда йилига саккиз юз минг донагача бедана тухуми ва ўн 
минг атрофида парҳезбоп бедана гўшти ишлаб чиқарилади.    

— Маҳсулотнинг салмоқли қисмини буюртма асосида Тош-
кент шаҳри ва қўшни вилоятларга сотамиз, — дейди фермер. 
— Ортганини эса маҳаллий бозорга чиқаряпмиз. 

Бедана ўзи кичик қуш бўлса-да, иқтисодий самарадорлиги 
жуда юқори. Масалан, инкубаторга қўйилган тухум 17 кунда 
очиб чиқади. Талаб даражасида парваришланса, энг камида 
90 фоизи вояга етади. Бошқа паррандалардан фарқли ўла-
роқ, бедана 40-50 кунда тухумлай бошлайди. Эътиборлиси, 
қисқа фурсатда маҳсулот берадиган бир бош бедананинг кун-
лик озуқа миқдори 26 грамм омухта емдан ошмайди. Бундан 
ташқари, бедананинг тухум бериш даври тугагач, парранда 
гўшти сифатида сотилади. 

— Бизнесда туриб қолган киши ютқазади, — дейди М.
Маҳкамов. — Чунки рақобат доим олға интилишни, тинимсиз 
меҳнатни талаб қилади. Паррандачиликда ҳам шундай. Буни 
унутмаган ҳолда доим изланишдамиз. Ҳозир хўжалигимизда 
бедананинг япон зоти парваришланмоқда. Ўтган йили олти 
бош туяқуш парваришини ҳам бошладик. Эндиликдаги режа-
миз товус, тўти, тувалоқ, тоғ каклиги каби паррандаларни пар-
варишлаш.  

Албатта, излаган имкон топади деганларидек, бугун беда-
начилик бошқа вилоятларда ҳам йўлга қўйилаётгани қувонар-
лидир. Жумладан, Зангиота туманининг Чинобод қишлоғида 
бедана боқмайдиган оиланинг ўзи йўқ. Янгийўл шаҳрида эса 
инкубаторда чиқарилган бедана жўжалари аҳолига тарқатила-
ётир. 

Мухтасар қилиб айтганда, етти хазина самараси нафақат 
фермер оиласи, балки бозорлар тўкинлигини ҳам таъминла-
моқда. 

Беданачилик 
тармоғи — 
бизнес ирмоғи
Азалдан бедана ўзбек хонадонларида 
сайроқи қуш сифатида ҳавасга боқилган. 
Ишбилармонлик замонида эса бу 
парранда парваришидан ҳам даромад 
олиш мумкинлиги тадбиркорларнинг 
эътиборини тортди

Ўз мухбиримиз

Севара АЗИМОВА,
«XXI asr»

Ватанни улуғлаш бахти
Мамлакатимизда мусиқа ва санъат мактабларининг моддий-техник базасини 
мустаҳкамлашга алоҳида эътибор қаратилиб, иқтидорли ёшларнинг ўз 
истеъдод ва салоҳиятини тўлақонли намоён этишлари учун кенг имкониятлар 
яратилаяпти. Бунинг натижасида улар халқаро танлов ва фестивалларда 
муваффақиятли иштирок этиб, Ватанимиз шарафини улуғлашмоқда

Ана шундай истеъдод-
ли ёшларимиздан бири, 
В.Успенский номидаги ре-
спублика махсус мусиқа 
академик лицей ўқувчи-
си Муслима Маҳкамова 
Россиянинг Санкт-Петер-
бург шаҳрида бўлиб ўтган 
халқаро кўрик-танловда 
қатнашиб, совринли ўрин-
ни эгаллади. 

— Бундай нуфузли тан-
ловда Ватаним номини 
улуғлаш мен учун улкан 
шараф, — дейди Мусли-
мабону. — Муваффақиятга 
эришишимда устозим ва 
ота-онамнинг хизматлари 
катта. Бу давлатимизнинг 
ёш авлодга қаратаётган 
эътибори, жумладан, санъ-
ат билан шуғулланиши, ўз 
иқтидорини намоён эти-
ши учун кенг имкониятлар 
яратилаётгани самараси, 
деб биланман. Г.Свиридов 
номли кўрик-танлов дунё-
нинг нуфузли мусиқа фе-
стивалларидан бири ҳисо-
бланади. Хусусан, бу йилги 
танловда 30  дан  ортиқ 
давлатдан юзлаб ёшлар 
қатнашишди. Мен эса ғо-

либликка даъвогарларнинг 
энг ёши эдим. Ўз навба-
тида, ижро этган куйим 
бирмунча қийин бўлгани 
боис, саҳнага чиққунимча 
хаёлимдаги образни то-
мошабинга етказиб бера 
олармикинман, деган фи-
крда эдим. Машҳур ком-
позитор А.Хачатуряннинг 
«Гоянне балети» асарини 
ижро этганимдан сўнг тин-
гловчилардан бири ёнимга 
келиб, «Қизим, бу асарни 
мен ҳали юксак даражада  
ижро этган ёшларни кўрма-
ган эдим, Ўзбекистонда сен 
каби истеъдодли тенгдо-
шларинг кўп бўлса керак», 
деган сўзлари менга янада 
илҳом бағишлади. Тўғриси, 
мазкур танловда ўрин оли-
шимга ишонмаган эдим. 
Сабаби, рақибларимнинг 
кўпчилиги Чайковский но-
мидаги Москва давлат кон-
серваторияси талабалари 
бўлиб, уларнинг маҳорати 
юқорироқ эди. Баҳолар 
эълон қилиниб, менинг но-
мим ғолиблар қаторидан 
жой олганида ҳам бунга 
ишонгим келмасди. Яра-
тилаётган имкониятлардан 
кенг фойдаланиб, юртим 
байроғини юқори кўтараёт-
ган ўзбек қизларидан бири 
эканлигимдан фахрлана-

ман. Орзуларим бисёр. 
Буюк композитор Вильян-
скийнинг «Фантазия»сини 
маромига етказиб ижро 
этиш, келажакда яхши 
мусиқий асарлар яратиш 
каби ниятларим бор.   

— Муслимабону эриш-
ган ютуқ бизни беҳад қувон-
тирди, — дейди қаҳрамо-
нимизнинг устози Маъсуда 
Аҳмедова. — У ҳали ёш бў-
лишига қарамай, қатор тан-
лов ва фестивалларда ға-
лаба қозонди. Унга 7 йилдан 

бери скрипкадан сабоқ бе-
риб келаяпман. Муслима-
бону  илк бор 2010 йилда 
Украинада бўлиб ўтган «Си-
няя птица» халқаро мусиқа 
кўрик-танловида 1-ўринни 
қўлга киритганди. Орадан 
икки йил ўтиб, эса Италия 
давлатида бўлиб ўтган «Ра-
оloSerrao» халқаро мусиқа 
танловида қатнашчилар 
орасида энг ёш иштирокчи 
сифатида 2-ўринни эгал-
лади, Пекинда ўтказилган 
«SoonChinlan» халқаро 

фестивалида ҳам яхши на-
тижага эришди. Қувонарли-
си, шогирдим 2013 йилда 
Россия халқ артисти Юрий 
Башмет раҳбарлигидаги 
МДҲ ва Болтиқбўйи мам-
лакатларининг III мусиқий 
академияси тингловчиси 
бўлган. Муслимабонудан 
умидим катта. У чинакам 
иқтидор эгаси. Юртимизда 
бу сингари ўнлаб иқтидор 
эгаларининг камол топаёт-
гани эса ёшларга яратилган 
имкониятлар натижасидир.

Тан олиш керакки, 
ёшларимиз бугун чинака-
мига ўзларини бахти бу-
тун юрт фарзандлари, деб 
биладилар. Уларнинг мақ-
сади, ҳаракат ва интили-
шлари муносиб рағбат топ-
моқда. Илм-фан, маданият, 
санъат, спортда яратиб бе-
рилган қулай шарт-шароит, 
имкониятлар юксак парвоз 
олдидан қанот бўляпти. 
Муслима Маҳкамова ҳам 
ана шундай парвозга шай-
ланган қобилиятли ёшлар-
дан бири. Ишонамизки, у 
келажакда яна кўплаб ну-
фузли танловларнинг ғоли-
басига айланади.

Фарғонада вилоят ҳокимлиги 
ва «Ҳунарманд» уюшмаси 
ҳамкорлигида   «Аждодлар 
меросини сақлаб қолайлик» 
шиори остида кулолчилик, 
қўғирчоқсозлик, зардўзлик, 
заргарлик каби йўналишлар 
бўйича «Энг яхши ҳунарманд» 
танлови ўтказилди. 
Унда танловнинг қуйи 
босқичида қатнашган 1000 
нафар иштирокчидан саралаб 
олинган 60 нафар ҳунарманд 
иштирок этди. 
— Бир неча йилдан буён 
миллий қўғирчоқсозлик 
санъати билан шуғулланаман, 
— дейди Ойдин Бурҳонова. 
— Беш нафар шогирдим бор. 
Улар билан бирга миллий 
меросимизни  бутун дунёга 
намоён этишни мақсад 
қилганмиз.   Бунинг учун бизга 
қулай шарт-шароитлар яратиб 
берилмоқда. 
Танлов якунида ғолибларга  
ташкилотчиларнинг диплом 
ва эсдалик совғалари 
топширилди.

Аҳроржон МУСУРМОНОВ,
«XXI asr».

Маълумки, фасллар алмашганида 
об-ҳаво тез-тез ўзгариб туради. 
Диёримизда меҳмон бўлиб турган 
баҳор ҳам гоҳ осмонни қалин 
булутлар билан қоплаб, ёмғир 
қуйдирса, гоҳ бирданига қуёшни 
«кўрсатиб», ҳаво ҳароратини 
кўтарган ҳолда табиатнинг 
ўзгарувчанлигини эслатиб 
қўяётгандек гўё. 
Соҳа мутахассислари шу ҳафта 

охири ва келаси ҳафтада ҳам қуёш нурлари ўзининг илиқ  тафтини таратиши, 
бироқ вақти-вақти билан ҳаво ҳарорати ўзгариб туришини таъкидлашмоқда. 
Маълумотларга кўра, юртимизнинг Жануби-ғарбий қисмида ҳарорат кечаси  
ўртача +10...+15, кундузи +18...+23 даража атрофида бўлади. Водий вилоятларида 
эса термометр миллари кечаси +7...+12, кундузи +22...+27 даражани кўрсатиши 
кутилмоқда. Тошкент шаҳри ва пойтахт вилоятида ҳам шундай об-ҳаво кузатилади.

10-12 апрель кунлари Самарқанд шаҳрида «Шарқ дурдоналари» санъат фестивали бўлиб ўтади.  
Тадбир ташкилотчиларининг маълум қилишича,   қадриятларимизни асраб-авайлаш, миллий ҳунармандчилик, туризмни қўллаб-қувватлаш ва   
ривожлантириш  мақсадида ташкил этилаётган ушбу фестиваль дастуридан кўргазма-ярмаркалари,  ҳунармандларнинг маҳорат сабоқлари, миллий 
либослар намойиши, фольклор ансамбллари ҳамда бахшиларнинг чиқишлари ўрин олган.  
Ҳар йили анъанавий тарзда Ўзбекистоннинг турли ҳудудларида ўтказилиши режалаштирилаётган «Шарқ дурдоналари» фестивали Ўзбекистон 
Бадиий академияси, «Ўзбектуризм» миллий компанияси, «Art Life Media Uzbekistan», «Dinara Tour Service», «Dika Travel» каби сайёҳлик 
ташкилотлари ҳамда «Aysel» арт-студияси ташаббуси билан ташкил этилмоқда.

Тошкентдаги Турин политехника университетига бу йил 250 нафар талаба қабул қилинади. Бу эса мазкур илм даргоҳининг бакалавриатурасида 
ўтган йилдагига нисбатан 75 нафар кўпроқ талаба таҳсил олиш имкониятига эга бўлади, деганидир. 
Gazeta.uz сайтининг хабар беришича, Ўзбекистон Республикаси Вазирлар Маҳкамасининг 2015 йил 2 апрелдаги қарорига кўра, 2015-2016 
ўқув йилида университетнинг «Машинасозлик технологияси» йўналишига аввалги йилдагидек 100 нафар эмас, балки 150, «Саноатда ахборот 
технологиялари ва БАТ» мутахассислиги бўйича эса 25 эмас, 50  нафар талаба қабул қилинади. 
«Мехатроника» мутахассислиги бўйича магистратура бўлимида  тўлов-шартнома асосида 25 нафар талабани ўқитиш режалаштирилган. 
Маълумот ўрнида Тошкент шаҳридаги Турин политехника университетига Ўзбекистон Республикаси Президентининг 2009 йил 27 апрелдаги қарори 
билан асос солингани, олий ўқув юртининг магистратура бўлими эса 2013 йилда очилганини айтиб ўтиш лозим. 

Ш.Хўжаев тайёрлади.

«Шарқ дурдоналари»га марҳамат!

Бу йил кўпроқ талабалар қабул қилинади


